
Ágrip	  

Markmið	  verkefnisins	  er	  að	  skoða	  kosti	  þess	  að	  bjóða	  upp	  á	  valfag	  um	  hesta	  og	  reiðmennsku	  

í	  grunnskólum	  og	  hvernig	  það	  fellur	  að	  markmiðum	  aðalnámsskrá	  grunnskóla,	  skoða	  hvernig	  

málum	  er	  háttað	  í	  þeim	  grunnskólum	  sem	  boðið	  hafa	  upp	  á	  valfagið	  sem	  og	  að	  lýsa	  og	  leggja	  
mat	  á	  námsefnið	  sem	  víðast	  hvar	  er	  notað,	  þ.e	  Knapamerki	  1	  og	  2.	  Í	  ritgerðinni	  eru	  færð	  rök	  

fyrir	  því	  að	  nám	  í	  hestamennsku	  snerti	  margar	  greinar	  og	  að	  auðvelt	  sé	  að	  ná	  fram	  ýmsum	  

markmiðum	   aðalnámsskrár	   um	   einstaklingsmiðað	   nám.	   Í	   skólaumhverfi	   nútímans	   er	   gerð	  
sífellt	  meiri	   krafa	   um	  að	  námið	  henti	  mismunandi	   einstaklingum,	  nemendur	  með	   sérþarfir	  

ganga	  í	  almenna	  skóla	  og	  þörfum	  þeirra	  verður	  að	  mæta.	  Náttúran	  hefur	  góð	  áhrif	  á	  menn	  og	  

er	  útivera	  talin	  vera	  heilsubót	  og	  er	  jafnvel	  notuð	  í	  meðferðarskyni.	  Ungmenni	  nútímans	  hafa	  

fjarlægst	   náttúruna	   að	   mörgu	   leyti	   sem	   er	   slæm	   þróun,	   sérstaklega	   í	   ljósi	   mikilvægis	  
menntunar	  til	  sjálfbærni,	  því	  er	  nauðsynlegt	  að	  færa	  kennslu	  grunnskólanna	  að	  hluta	  til	  út	  í	  

náttúruna.	  Ástundun	  hestamennsku	  er	  góð	  leið	  til	  þess	  að	  upplifa	  náttúruna	  frá	  eigin	  hendi.	  

Valfag	   um	   hesta	   og	   reiðmennsku	   gefur	   íslenskum	   ungmennum	   einstakt	   tækifæri	   til	   að	  

kynnast	  íslenska	  hestinum	  en	  saga	  hans	  er	  samofin	  sögu	  og	  menningu	  íslensku	  þjóðarinnar.	  
Íslenski	  hesturinn	  hefur	  marga	  góða	  eiginleika,	  fjölbreyttar	  gangtegundir	  og	  einstakt	  geðslag.	  

Einnig	  fá	  þau	  tækifæri	  til	  að	  kynnast	  vinalegum	  og	  ljúfum	  hesti	  sem	  mörg	  hver	  fá	  annars	  ekki	  
tækifæri	   til.	   Valfagið	   fellur	   vel	   að	   reglugerðum	   um	   valgreinar	   en	   einnig	   að	   mörgum	  
hæfniviðmiðum	   aðalnámsskrár.	   Hestamennska	   hefur	   mikið	   verið	   notuð	   erlendis	   sem	  

meðferðarúrræði	   og	   sýna	   rannsóknir	   að	   þátttakendur	   hafi	   öðlast	   aukið	   sjálfstraust,	   aukna	  
félagslega	  færni	  og	  dregið	  hafi	  úr	  einkennum	  streitu	  í	  vinnu	  þeirra	  með	  hestum.	  Þeir	  skólar	  
hér	  á	  landi	  sem	  boðið	  hafa	  upp	  á	  valfag	  um	  hesta	  og	  reiðmennsku	  hafa	  lýst	  ánægju	  nemenda	  

og	   starfsfólks	   á	   valfaginu,	   í	   flestum	   tilfellum	   hefur	   framkvæmdin	   gengið	   vel	   fyrir	   sig.	  
Kostnaður	  við	  valgreinina	  getur	  þó	  verið	  talsverður	  og	  virðist	  það	  vera	  helsta	  ástæða	  þess	  að	  

skólar	  bjóði	  ekki	  upp	  á	  valfagið.	   Framtíðarmöguleikar	  hestamannsins	  eru	  miklar	  hvort	   sem	  

um	  er	  að	  ræða	  í	  námsmöguleikum	  eða	  atvinnu,	  hérlendis	  eða	  erlendis.	  

Formáli	  

Bakgrunnur	   minn	   og	   áhugi	   á	   hestamennsku	   varð	   til	   þess	   að	   ég	   valdi	   að	   fjalla	   um	  
hestamennsku	   í	  grunnskóla.	  Ég	  hef	  stundað	  hestamennsku	  með	  fjölskyldu	  minni	   frá	  blautu	  

barnsbeini	  og	   tel	  ég	  hana	  meðal	  annars	  hafa	  mótað	  mig	  sem	  einstakling.	  Ég	   tel	  útiveru	  og	  

samneyti	   við	   dýr	   vera	   nauðsynlega	   fyrir	   alla	   og	   því	  mikilvægt	   að	   koma	   því	   að	   í	   íslenskum	  
grunnskólum.	   Ég	   vil	   þakka	   leiðsögukennara	   mínum	   fyrir	   þá	   aðstoð	   og	   stuðning	   sem	   hún	  

hefur	   veitt	  mér	   við	   gerð	   verkefnisins.	   Einnig	   vil	   ég	   þakka	   fjölskyldu	  minni	   fyrir	   skilning	   og	  

stuðning	  á	  meðan	  á	  skrifum	  stóð.	  

Þetta	  lokaverkefni	  er	  samið	  af	  mér	  undirritaðri.	  Ég	  hef	  kynnt	  mér	  Siðareglur	  Háskóla	  

Íslands	  (2003,	  7.	  nóvember,	  http://www.hi.is/is/skolinn/sidareglur)	  og	  fylgt	  þeim	  samkvæmt	  

bestu	  vitund.	  Ég	  vísa	  til	  alls	  efnis	  sem	  ég	  hef	  sótt	  til	  annarra	  eða	  fyrri	  eigin	  verka,	  hvort	  sem	  

um	  er	  að	  ræða	  ábendingar,	  myndir,	  efni	  eða	  orðalag.	  Ég	  þakka	  öllum	  sem	  lagt	  hafa	  mér	  lið	  
með	  einum	  eða	  öðrum	  hætti	  en	  ber	  sjálf(ur)	  ábyrgð	  á	  því	  sem	  missagt	  kann	  að	  vera.	  Þetta	  

staðfesti	  ég	  með	  undirskrift	  minni.	  

	  

Reykjavík,	  ____.__________________	  20__	  

	  

_________________________________	   _________________________________	  

Inngangur	  

Hestamennska	  er	  ekki	  bara	  íþrótt,	  hestamennska	  er	   lífstíll.	  Hestaíþróttin	  hefur	  upp	  á	  margt	  

að	  bjóða,	   hún	  er	   einstaklega	   fjölskylduvæn	  og	  mikið	   er	   um	   samskipti	   hvort	   sem	  um	  er	   að	  

ræða	  við	  annað	  fólk	  eða	  við	  hestinn	  sjálfan.	  Hún	  krefst	  mikils	  sjálfsaga,	  bæði	  vegna	  þess	  að	  

það	   þarf	   að	   sinna	   hestinum	   daglega	   og	   hafa	   reglu	   á	   hlutunum	   gangvart	   honum	   og	   í	  

reiðmennskunni	   sjálfri.	   Fólk	   getur	   valið	   að	   stunda	   hana	   sem	   tómstundagaman	   þar	   sem	  

útivera	  og	  náttúruskoðun	  er	  í	  hávegum	  höfð	  og/eða	  tekið	  þátt	  í	  keppni,	  en	  hestaíþróttin	  er	  

hörð	  keppnisgrein	  og	   til	  þess	  að	  ná	  árangri	  þarf	  einstaklingur	  að	  stunda	   íþróttina	  af	  kappi.	  

Hestamennskan	  er	  ekki	  síst	  atvinnugrein	  og	  hafa	  margir	  sína	  aðal	  atvinnu	  af	  hestamennsku.	  

Sem	   dæmi	   má	   nefna	   í	   reiðskólum	   og	   hestaleigum	   sem	   starfa	   árið	   um	   kring,	   tamningar,	  

þjálfun,	  járningar,	  umhirða	  og	  fóðrun	  hesta.	  	  

Íslenski	  hesturinn	  er	  rómaður	  víða	  um	  heim	  fyrir	  einstaka	  ganghæfileika	  og	  mýkt	  en	  

ekki	  síst	  fyrir	  gott	  og	  vinalegt	  geðslag.	  Hestatengd	  ferðaþjónusta	  er	  ört	  vaxandi	  atvinnugrein	  

og	  sífellt	  fleiri	  sækja	  landið	  okkar	  heim	  til	  þess	  að	  njóta	  samvista	  við	  íslenska	  hestinn	  og	  ekki	  

síður	   til	   að	   njóta	   einstakrar	   náttúrufegurðar	   sem	   landið	   okkar	   hefur	   upp	   á	   að	   bjóða.	   Allir	  

ættu	   að	   finna	   eitthvað	   við	   sitt	   hæfi,	   hvort	   sem	   um	   er	   að	   ræða	   atvinnu	   eða	   reiðtúr	   á	  

hestaleigu.	  

Tækniframfarir	   nútímans	   hafa	   gert	   það	   að	   verkum	   að	   ungmenni	   hafa	   fjarlægst	  

náttúruna	  á	  margan	  hátt.	  Margir	  hverjir	  fara	  um	  allt	  á	  bílum	  og	  sitja	  þess	  á	  milli	  fyrir	  framan	  

tölvu.	  Við	  megum	  ekki	   gleyma	  að	  miðla	  því	   til	   yngri	   kynslóða	  hversu	  mikilvæg	  náttúran	  er	  

fyrir	   okkar	   afkomu	   og	   vellíðan.	   Með	   reglulegri	   útiveru	   og	   beinni	   snertingu	   nemenda	   við	  

náttúruna	  aukum	  við	  líkurnar	  á	  því	  að	  þau	  alist	  upp	  með	  jákvætt	  hugafar	  í	  garð	  náttúrunnar	  

og	   taki	   þar	   með	   jákvæðar	   ákvarðanir	   um	   hana	   í	   framtíðinni	   (Kristín	   Norðdahl,	   2005).	  

Rannsóknir	   benda	   til	   þess	   að	   náttúran	   og	   útivera	   hafi	   jákvæð	   áhrif	   á	   fólk,	   margir	   hafa	  

upplifað	   innri	   frið	   og	   ró	   í	   náttúrunni	   og	   er	   náttúran	   sífellt	   meira	   notuð	   í	   meðferðarskyni	  

(Sigrún	  Helgadóttir	  og	  Páll	  Jakob	  Líndal,	  2010).	  	  

Grunnskólar	   vinna	   eftir	   hugmyndafræði	   skóla	   án	   aðgreiningar,	   kennslan	   á	   að	   vera	  

einstaklingsmiðuð	   og	   taka	   þarf	   tillit	   til	   þarfa	   hvers	   og	   eins.	   Samkvæmt	   Aðalnámskrá	  

grunnskóla:	  Almennur	  hluti	  (2013,	  bls.	  33)	  ber	  skólanum	  að	  mennta	  öll	  börn	  hvort	  sem	  þau	  

eru	   fötluð,	   ófötluð,	   langveik,	   afburðagreind	   eða	   þroskahömluð	   og	   veita	   þeim	   viðeigandi	  

námstækifæri.	   Til	   þess	   að	   koma	   til	   móts	   við	   þarfir	   mismunandi	   einstaklinga	   innan	  

grunnskólanna	  þarf	  að	  bjóða	  upp	  á	  fjölbreytta	  valmöguleika.	  Að	  bjóða	  upp	  á	  hestamennsku	  í	  

grunnskóla	   býður	   upp	   á	   ótal	   tækifæri	   fyrir	   nemendur,	   ekki	   einungis	   fyrir	   þá	   sem	   hyggja	   á	  

framtíð	  í	  hestamennsku	  eða	  vilja	  bæta	  leikni	  sína	  á	  því	  sviði	  heldur	  einnig	  fyrir	  þá	  sem	  vilja	  

kynnast	  íslenska	  hestinum	  sem	  er	  stór	  hluti	  af	  sögu	  og	  arfleifð	  Íslendinga.	  

Rannsóknir	   hafa	   sýnt	   að	   vinna	   með	   hestum	   geri	   nemendum	   með	   sérþarfir	   gott.	  

Frumkvöðlaverkefni	   á	   því	   sviði	   var	   unnið	   af	   Herdísi	   K.	   Brynjólfsdóttur	   (2011)	   sérkennara	   í	  

Korpuskóla	   í	  Reykjavík.	  Niðurstöður	  bentu	   til	  þess	  að	  nemendur	  öðluðust	  aukna	   félagslega	  

færni	  og	  aukið	  sjálfstraust	  í	  gegnum	  vinnu	  með	  hestum.	  	  

Í	  þessari	   ritgerð	  er	  valgreinin	  hestamennska	   í	  grunnskólum	  skoðuð,	  hversu	  útbreidd	  

hún	  er	  og	  hvernig	  skólum	  hefur	  gengið	  að	  bjóða	  upp	  á	  hana.	  Einnig	  verður	  fjallað	  um	  hvaða	  

ávinning	  það	  hefur	   fyrir	  nemendur	  að	  geta	  valið	  sér	  námsgrein	  eftir	  áhugasviði	  og	  ekki	  síst	  

hve	  góð	  áhrif	   útiveran	  og	   samneyti	   við	  hestinn	  hefur	   á	   líkama	  og	   sál.	  Ný	  námsskrá	   verður	  

skoðuð	  í	  ljósi	  þess	  hve	  margvíslegum	  markmiðum	  unnt	  er	  að	  ná	  með	  því	  að	  nemendur	  fái	  að	  

velja	  sér	  námskeið	  sem	  fjallar	  um	  hestinn	  og	  hestamennsku.	  Rannsóknir	  bæði	  hérlendis	  og	  

erlendis	  um	  hestamennsku	   fyrir	  nemendur	  með	   sérþarfir	   verða	   líka	   skoðaðar	  og	  náms-‐	  og	  

atvinnumöguleikar	  framtíðarhestamannsins	  ræddar.	  

1. Náttúran	  og	  útinám	  

Margir	  hafa	   lýst	  því	  hvernig	  náttúran	  hefur	   jákvæð	  áhrif	  á	   líkama	  og	  sál,	  að	  í	  náttúrunni	  fái	  

þeir	  hvíld,	  jafnvel	  hugmyndir	  og	  innblástur	  nýrra	  verka.	  Vísindamenn	  víða	  um	  heim	  hafa	  velt	  

því	  fyrir	  sér	  og	  kannað	  hvort	  eitthvað	  sé	  til	  í	  þessu.	  Niðurstöður	  rannsókna	  gefa	  til	  kynna	  að	  

samneyti	  fólks	  við	  náttúruna	  hafi	  jákvæð	  áhrif,	  jafnvel	  lækningarmátt,	  hins	  vegar	  er	  það	  ekki	  

eins	  ljóst	  hvers	  vegna	  náttúran	  hefur	  svona	  góð	  áhrif	  á	  menn.	  Áður	  fyrr	  lifði	  maðurinn	  í	  nánu	  

samneyti	   við	  náttúruna	  eins	  og	  dýrin	  og	   tegundin	  aðlagaðist	  breyttu	  umhverfi	   í	   tímans	   rás	  

eftir	  lögmálum	  hins	  náttúrulega	  vals.	  Tækni	  og	  iðnaður	  nútímans	  hafa	  gert	  manninum	  kleift	  

að	  búa	  í	  stórborgum	  og	  umhverfi	  sem	  er	  fjarri	  náttúrunni	  sem	  veitir	  þeim	  þó	  lífsnauðsynjar	  á	  

við	  mat	  og	  drykk	  (Sigrún	  Helgadóttir	  og	  Páll	  Jakob	  Líndal,	  2010	  og	  heimildir	  þar).	  	  

Samfélag	  nútímans	  er	  byggt	  á	  efnishyggju,	  þrátt	  fyrir	  kreppu	  eiga	  mörg	  heimili	  marga	  

bíla,	  mörg	  sjónvörp,	  tölvur	  og	  svo	  mætti	  lengi	  telja.	  Líf	  okkar	  snýst	  að	  mörgu	  leyti	  um	  þessa	  

hluti,	   við	   þurfum	  að	   finna	   jafnvægi	   á	  milli	   þarfarinnar	   fyrir	   þessa	   hluti	   og	   listarinnar	   að	   fá	  

ánægju	   af	   einföldum	  hlutum,	   eins	   og	   göngutúr	   í	   náttúrunni,	   fuglasöng	   	   (Hammerman	  ofl.,	  

2001,	  bls.	  16)	  eða	  jafnvel	  hófadyn.	  

Hugsuðir	  síðustu	  aldar	  héldu	  því	  fram	  að	  áhugi	  á	  náttúrunni	  væri	  börnum	  eðlislægur	  

og	  að	  þarfirnar	  væru	  til	  staðar,	  þrátt	  fyrir	  að	  uppeldi	  nútímans	  upprætti	  hann	  í	  stað	  þess	  að	  

rækta	  (Carson.	  R,	  1965.	  sjá	  Sigrún	  Helgadóttir	  og	  Páll	  Jakob	  Líndal,	  2010).	  Það	  er	  margt	  sem	  

styður	  þessar	  hugmyndir	  þó	   svo	  að	   rannsóknir	   séu	  ekki	   til	   sem	   sanna	  þær.	   Sem	  dæmi	  má	  

nefna	  að	  börn	  dunda	  sér	  í	  náttúrunni	  þó	  svo	  að	  engin	  leikföng	  séu	  til	  staðar	  til	  dæmis	  við	  læk	  

eða	   í	   fjöru.	   Kennarar	   hafa	   uppgötvað	   að	   oft	   á	   tíðum	   skilur	   nám	   útivið	   meira	   eftir	   sig	   en	  

bóknám.	   Félagsfræðingar	   fara	   með	   unglingana	   sem	   átt	   hafa	   í	   erfiðleikum	   á	   fjöll	   og	  

sálfræðingar	   og	   geðlæknar	   hvetja	   sjúklinga	   til	   þess	   að	   rækta	   samband	   sitt	   við	   náttúruna	  

(Sigrún	   Helgadóttir	   og	   Páll	   Jakob	   Líndal,	   2010).	   Nám	   úti	   við	   er	   ekkert	   nýtt	   á	   nálinni.	  	  

Heimspekingurinn	   Jean	   Jaques	   Rousseau	   (1712-‐1788)	   talaði	   fyrir	   því	   að	   hreyfing	   væri	  

mikilvæg	   í	   allri	  menntun	   barna,	   hann	   lagði	   áherslu	   á	   að	   náttúrlegri	   forvitni	   barna	  ætti	   að	  

fylgja	  eftir.	  Uppeldisfræðingurinn	  Johann	  Heinrich	  Pestalozzi	   (1746-‐1827)	   lagði	  einnig	  mikla	  

áherslu	  á	  náttúruna	  og	  að	  nemendur	  lærðu	  þar	  ýmis	  praktísk	  atriði	  sem	  þeir	  lærðu	  af	  reynslu	  

(sjá	  Hammerman	  ofl.,	  2001,	  bls.	  1-‐2).	  

	  Áhugi	  á	  náttúrunni	  og	  útiveru	  er	  sífellt	  að	  aukast	   í	  þjóðfélaginu.	  E.t.v.	  stafar	  það	  að	  

hluta	  til	  af	  streitu	  sem	  fólk	  upplifir	  í	  hröðu	  þjóðfélagi.	  Eftirspurnin	  eftir	  fólki	  með	  sérþekkingu	  

á	  náttúrunni	  og	  umhverfinu	  eykst	   í	  kjölfarið.	  Nám	  útivið	  eykur	  námstækifæri	  nemenda	  þar	  

sem	  nemendur	  þurfa	  að	  beita	  annarri	  námstækni	  og	  færni	  en	  inni	  í	  hefðbundinni	  skólastofu.	  

Með	   útinámi	   tengjast	   nemendur	   smám	   saman	   náttúrunni	   og	   auka	   þannig	   skilning	   sinn	   á	  

samspili	  manns	  og	  náttúru,	  einnig	  eykur	  útinám	  líkamlegan,	  andlegan	  og	  félagslegan	  þroska	  

nemandans.	  Nemandinn	  lærir	  að	  þekkja	  sjálfan	  sig	  og	  hvernig	  hann	  á	  samskipti	  við	  aðra	  og	  

hann	  lærir	  að	  þekkja	  hæfileika	  sína	  og	  takmarkanir	  (Gilbertson	  o.fl.,	  2006,	  bls:	  4-‐6).	  Umverfið	  

sem	   við	   erum	   í	   hefur	   áhrif	   á	   tilfinningar	   okkar,	   hegðun	   og	   persónu	   en	   ekki	   síst	   hæfileika	  

okkar	  til	  þess	  að	  læra.	  Umhverfið	  getur	  þó	  haft	  mismunandi	  áhrif	  á	  mismunandi	  einstaklinga	  

(Bilton,	  2004).	  

Í	   rannsókn	  Hartig	  og	   félaga	   (1991	  –	   	   í	  Sigrún	  Helgadóttir	  og	  Páll	   Jakob	  Líndal,	  2010)	  

þar	  	  	  sem	  hópar	  voru	  bornir	  saman	  kom	  í	  ljós	  að	  sá	  hópur	  sem	  dvaldi	  4-‐7	  daga	  í	  náttúrunni	  

kom	  betur	  út	  á	  prófi	  sem	  reyndi	  á	  athyglisgáfuna	  en	  hann	  hafði	  gert	  fyrir.	  Hins	  vegar	  dalaði	  

frammistaðan	  hjá	  þeim	  hópi	  fólks	  sem	  hafði	  verið	  í	  fríi	  en	  ekki	  farið	   í	  náttúrulegt	  umhverfi.	  

Niðurstöður	  á	  borð	  við	  þessar	  gefa	  okkur	  til	  kynna	  að	  nauðsynlegt	  sé	  að	  tvinna	  samneyti	  við	  

náttúruna	  saman	  við	  bóklegt	  nám.	  Hollensk	  rannsókn	  leiddi	  það	  í	  ljós	  að	  þátttakendur	  töldu	  

það	  mjög	  gagnlegt	  að	  vinna	  á	  streitu	  með	  því	  að	  vera	  úti	  í	  náttúrunni	  (Van	  der	  Berg,	  Hartig	  og	  

Staats	   2007).	   í	   rannsókn	  Grahn	  og	   Stigsdotter	   (2007)	   sem	  gerð	   var	   í	   Svíþjóð	   kom	   í	   ljós	   að	  

flestir	  myndu	  ráðleggja	  vini	  sem	  glímdi	  við	  streitu	  að	  fara	  út	  í	  skógarferð	  til	  þess	  að	  draga	  úr	  

streitueinkennum,	  einnig	  taldi	  fólk	  hljóð	  á	  borð	  við	  vind	  í	  trjám,	  vatnsnið	  og	  fuglasöng	  hafa	  

róandi	  áhrif.	  Rannsóknin	  gaf	  það	  einnig	  til	  kynna	  að	  fáir	  myndu	  ráðleggja	  vini	  að	  taka	  lyf	  við	  

streitu.	  	  

Það	   segir	   sig	   sjálft	   að	   til	   þess	   að	   börn	   öðlist	   virðingu	   fyrir	   náttúrunni	   þurfa	   þau	   að	  

upplifa	  hana	  frá	  eigin	  hendi	  og	  hlýtur	  það	  að	  hafa	  áhrif	  á	  ákvarðanir	  sem	  þau	  taka	  um	  hana	  í	  

framtíðinni.	   Þegar	   við	   erum	  úti	   í	   náttúrunni	  með	  börnum	   læra	  þau	  að	   lífsafkoma	  okkar	   er	  

háð	  henni	   (Kristín	  Norðdahl,	  2005).	  Til	  eru	   rannsóknir	   sem	  styðja	  þetta	  viðhorf.	  Nemendur	  

sem	  höfðu	  verið	  á	  námskeiði	  úti	   í	  náttúrunni	   	  höfðu	  marktækt	  jákvæðari	  viðhorf	  til	  dýralífs	  

og	   náttúrunnar	   en	   þau	   sem	   tóku	   sambærilegt	   námskeið	   inni	   í	   skólastofunni	   (Detterman-‐

Easler	   og	   Pease,	   1999).	   Í	   almenna	   hluta	   Aðalnámskrá	   grunnskóla	   (2013,	   bls.	   176)	   er	   lögð	  

áhersla	   á	   það	   að	   nemendur	   átti	   sig	   á	   samspili	   manns	   og	   náttúru,	   þar	   er	   einnig	   talað	   um	  

viðkvæma	  náttúruna	  og	  hvernig	  börn	  verða	  að	  læra	  að	  umgangast	  hana	  með	  gát.	  

Í	  gegnum	  hestamennsku	  upplifir	  fólk	  náttúruna	  í	  öllu	  sínu	  veldi.	  Ferðir	  á	  hestum	  yfir	  

landið	   er	   árlegur	   viðburður	   hjá	   mörgum	   hestamönnum.	   Margir	   telja	   þetta	   hápunkt	  

hestamennskunnar	   og	   þjálfa	   hesta	   sína	   allan	   veturinn	   fyrir	   ferðir	   komandi	   sumars.	   Það	   er	  

engu	  líkt	  að	  ferðast	  um	  landið	  á	  hestum	  og	  koma	  ferðamenn	  hingað	  í	  stríðum	  straumum	  til	  

þess	  að	  upplifa	   fallega	  náttúru	  á	   íslenska	  hestinum	   í	   góðra	  vina	  hóp.	  Er	  þetta	  nokkuð	  sem	  

allir	  ættu	   að	  prófa	   enda	   sem	  ævintýri	   líkast.	   Á	   hestum	  upplifir	   fólk	   náttúruna	  með	  öðrum	  

hætti	  en	  það	  gerir	  ferðist	  það	  um	  á	  bíl.	  Hægt	  er	  að	  draga	  mikinn	  lærdóm	  af	  slíkum	  ferðum	  og	  

öðlast	  menn	   virðingu	   og	   ást	   fyrir	   náttúrunni	   auk	   þess	   að	   tengjast	   hestinum	   í	   svona	  miklu	  

návígi.	  

Mikilvægt	  er	  fyrir	  kennara	  að	  átta	  sig	  á	  því	  hversu	  mikla	  kennslumöguleika	  náttúran	  

gefur	  okkur,	  margt	  er	  hægt	  að	  læra	  í	  náttúrunni	  og	  þarf	  ekki	  flókna	  skipulagningu	  til	  þess	  að	  

nám	  eigi	  sér	  stað.	  Hestamennsku	  er	  einnig	  hægt	  að	  tvinna	  saman	  við	  flestar	  námsgreinar	  og	  

gerir	  það	  námið	  auðveldara,	  skemmtilegra	  og	  merkingabærara.	  	  

	  

	  



	   8	  

2. Eiginleikar	  íslenska	  hestsins	  

Fjölmargir	   stunda	   hestamennsku	   á	   Íslandi	   og	   er	   Landssamband	   hestamannafélaga	   þriðja	  

stærsta	   aðildarsamband	   innan	   ÍSÍ	   á	   eftir	   fótbolta	   og	   golfi.	   Um	   12.000	   manns	   skráðir	   í	  

hestamannafélög	   en	   telur	   Landssamband	   hestamannafélaga	   að	   um	   25.000	   manns	   stundi	  

hestamennsku	   að	   staðaldri.	   (Landssamband	   hestamanna	   munnleg	   heimild	   11.	   september	  

2013)	   Það	   er	   ekki	   að	   ástæðulausu	   að	   hestamennska	   er	   ein	   af	   fjölmennustu	  

tómstundaíþróttum	   á	   Íslandi.	   Gjarnan	   sameinast	   öll	   fjölskyldan,	   jafnvel	  margar	   kynslóðir	   í	  

hesthúsinu.	  Fjölmargir	   Íslendingar	  hafa	  ánægju	  af	   samskiptum	  við	  hestinn	  og	  náttúruna	  og	  

stunda	  hestamennsku	  hvort	  heldur	  sem	  frístundaíþrótt	  eða	  keppnisíþrótt.	  Íslenski	  hesturinn	  

býr	   yfir	   fjölhæfni	   sem	   ber	   af	   þegar	   hann	   er	   borinn	   saman	   við	   flest	   önnur	   hestakyn,	   bæði	  

þegar	   skoðað	   er	   ganglag	   og	   geðslag.	   Tölt	   og	   skeið	   eru	   þær	   gangtegundir	   sem	   gert	   hafa	  

íslenska	  hestinn	  sérstakan,	  það	  er	  eftirsóknarvert	  að	  hesturinn	  sýni	  þær	  og	  þess	  vegna	  eru	  

þær	  þjálfaðar	  upp.	  Þessar	  gangtegundir	  finnast	  þó	  hjá	  nokkrum	  öðrum	  hestakynjum	  þó	  þær	  

hafi	  í	  flestum	  tilfellum	  ekki	  verið	  taldar	  eftirsóknarverðar	  þar	  (Gísli	  B.	  Björnsson	  og	  Hjalti	  Jón	  

Sveinsson,	  2004,	  bls.:	  134).	  	  

Einnig	  er	  íslenski	  hesturinn	  nokkuð	  sér	  á	  báti	  hvað	  varðar	  litaskrúð.	  Hefur	  hann	  fjölda	  

lita	  og	   litafbrigða	   sem	   fá	  hestakyn	   í	   heiminum	  geta	   státað	  af.	  Ræktendur	   íslenska	  hestsins	  

hafa	  lagt	  meira	  upp	  úr	  því	  að	  rækta	  gott	  gang	  og	  geðslag	  og	  hefur	  því	  tilviljun	  fengið	  að	  ráða	  

því	  hvernig	  hross	  blandast	  með	  tilliti	  til	  lita	  (Gísli	  B.	  Björnsson	  og	  Hjalti	  Jón	  Sveinsson,	  2004,	  

bls.:	   62).	   Íslenski	   hesturinn	   er	   þekktur	   fyrir	   mjúkt	   og	   gott	   ganglag	   og	   einstaka	   skapgerð,	  

persónutöfra	  og	  flestir	  þeir	  sem	  komast	  í	  návígi	  við	  hann	  heillast	  af	  honum.	  

2.1 Gangtegundir	  

Gangtegundirnar	  sem	  flestir	   íslenskir	  hestar	  hafa	  eru	  fet,	  brokk,	  tölt,	  skeið	  og	  stökk.	  

Hestar	  hafa	  mismunandi	  getu	  og	  afköst	  á	  hverri	  gangtegund,	  þetta	  fer	  eftir	  ýmsum	  þáttum	  

svo	   sem	  meðfæddum	  hæfileikum,	   tamningu	  og	  þjálfun	  en	  ekki	   síst	  eftir	   getu,	   kunnáttu	  og	  

næmni	  knapans	  sem	  situr	  hann	  hverju	  sinni.	  Gangtegundirnar	  eru	  ólíkar	  að	  upplagi	  og	  gera	  

ólíkar	  kröfur	  til	  bæði	  knapa	  og	  hests.	  Mikilvægt	  er	  að	  knapinn	  þekki	  vel	  til	  gangtegundanna	  

og	   eðli	   þeirra	   en	   aðeins	   þannig	   fær	   hann	   það	   besta	   út	   úr	   hestinum	   (Gísli	   B.	   Björnsson	   og	  

Hjalti	  Jón	  Sveinsson,	  2004,	  bls.	  142).	  	  

Fet	  er	  undirstöðugangtegund	  hestins	  og	  mikilvægt	  að	  það	  sé	  þjálfað	  vel.	  Fyrir	  þá	  sem	  

ekki	  þekkja	  til	  er	   fet	  hægasta	  gangtegundin,	  einskonar	  “labb”.	  Mikilvægt	  er	  að	   láta	  hestinn	  

feta	  vel	  í	  hverjum	  reiðtúr	  til	  þess	  að	  fá	  hann	  til	  að	  slaka	  á,	  einnig	  er	  mikilvægt	  að	  leyfa	  hesti	  

að	  feta	  þegar	  reiðfæri	  er	  þungt.	  Þegar	  hestur	  fetar	  á	  hann	  að	  ganga	  vel	  inn	  undir	  sig	  að	  aftan,	  

hversu	  vel	  hann	  gerir	  það	  getur	  sagt	  mikið	  um	  ganghæfileika	  hans.	  

Brokk	  er	  svífandi	  gangtegund	  og	  er	  eins	  og	  fetið	  undirstöðugangtegund	  hestsins,	  þ.e.	  

hann	  notar	  þessa	  gangtegund	  gjarnan	  undir	  sjálfum	  sér.	  Brokk	  er	  einnig	  gott	  að	  nota	  til	  þess	  

að	   fá	   hestinn	   til	   þess	   að	   slaka	   á	   og	   þegar	   reiðfæri	   er	   þungt.	   Þegar	   sagt	   er	   að	   hestar	   séu	  

gangsamir	  þá	  er	  átt	  við	  að	  þeir	  geti	  átt	  erfitt	  með	  brokk	  en	  auðvelt	  með	  skeið,	  því	  er	  algengt	  

að	  slíkir	  hestar	  fari	  eingöngu	  um	  á	  skeiði	  eða	  blöndu	  af	  skeiði	  og	  tölti.	  Áseta	  brokksins	  getur	  

verið	  mjög	  mismunandi	  eftir	  hestum,	  sumir	  eru	  þýðir	  og	  ásetugóðir	  á	  brokki	  á	  meðan	  aðrir	  

eru	  hastir	  og	  ásetan	  getur	  reynst	  erfið,	  sérstaklega	  fyrir	  óvana.	  Knapinn	  þarf	  þjálfun	  til	  þess	  

að	  geta	  setið	  brokk	  vel	  og	  er	  mikilvægt	  að	  fylgja	  hreyfingum	  hestsins	  vel	  eftir.	  	  

Tölt	  er	  vinsælasta	  gangtegundin	  og	  er	  það	  vegna	  þess	  að	  það	  er	  mjúkt	  ásetu	  og	  oft	  á	  

tíðum	  mjög	  fallegt	  að	  sjá.	  Töltið	  er	  sviflaus	  gangtegund,	  þ.e.	  hesturinn	  hefur	  alltaf	  einn	  fót	  á	  

jörðinni.	   Knapinn	   verður	   að	   gæta	   þess	   að	   takturinn	   sé	   hreinn	   og	   hesturinn	   í	   jafnvægi	   því	  

annars	  er	  hætt	  við	  því	  að	   töltið	  verði	   skeiðblandað	   (slík	  gangtegund	  kallast	   lull	  eða	  bundið	  

tölt	  og	  er	   sú	  gangtegund	  sem	  hestamenn	   forðast	  hvað	  mest	  en	  algengt	  er	  að	  hestar	   leiti	   í	  

þegar	  um	  óvana	  reiðmenn	  er	  að	  ræða).	  Töltið	  er	  riðið	  bæði	  hægt	  og	  hratt	  og	  verður	  knapinn	  

að	  vanda	  reiðmennsku	  sína	  vel.	  	  

Stökk	  er	  grunngangtegund	  og	  ekki	  síður	  mikilvægt	  að	  þjálfa	  það	  vel.	  Hesturinn	  hefur	  

oft	  á	   tíðum	  gaman	  af	  því	  að	  stökkva	  og	  getur	  það	  virkað	  slakandi	   í	  góðu	  reiðfæri.	  Stökk	  er	  

svífandi	   gangtegund	   og	   er	   mikilvægt	   að	   hesturinn	   stökkvi	   upp	   á	   réttan	   fót	   en	   mörgum	  

hestum	  er	  tamara	  að	  stökkva	  upp	  á	  annan	  fótinn	  og	  fer	  það	  eftir	  því	  hvorum	  megin	  þeir	  eru	  

sterkari	  að	  eðlisfari.	  

Skeið	  er	  riðið	  stutta	  spretti	  á	  mikilli	  ferð.	  Ekki	  nærri	  allir	  hestar	  búa	  yfir	  góðu	  skeiði	  og	  

er	   sú	   gangtegund	  metin	   mikils	   sérstaklega	   hjá	   þeim	   sem	   kunna	  með	   hana	   að	   fara.	   Skeið	  

krefst	   mikils	   bæði	   af	   hesti	   og	   knapa	   og	   þurfa	   þeir	   báðir	   að	   leggja	   sig	   mikið	   fram	   svo	   að	  

spretturinn	  verði	  bæði	  hraður	  og	  takthreinn.	  Mönnum	  er	  ráðlagt	  að	  þjálfa	  skeið	  með	  gætni	  

og	  forðast	  að	  ganga	  of	  nærri	  hestinum.	  Einnig	  er	  mönnum	  ráðlagt	  að	  þjálfa	  ekki	  skeið	  fyrr	  en	  

aðrar	  gangtegundir	  eru	  komnar	  í	  jafnvægi.	  (Gísli	  B.	  Björnsson	  og	  Hjalti	  Jón	  Sveinsson,	  2004,	  

bls.	  142-‐153).	  

Einstaklingar	  eiga	  misjafnlega	  auðvelt	  með	  gangtegundirnar	  til	  að	  mynda	  hafa	  	  sumir	  

hestar	  ekkert	  skeið,	  þeir	  hafa	  þá	  yfirleitt	  gott	  brokk	  og	  sækja	  í	  það,	  þessir	  hestar	  eru	  kallaðir	  

klárhestar,	   þeir	   geta	   gjarnan	   tölt	   og	   eru	   þá	   kallaðir	   klárhestar	   með	   tölti.	   Klárhestar	   eru	  

stundum	  grófari	   í	   hreyfingum	  en	  alhliðahestar	   sem	  eru	  oft	  á	   tíðum	  þýðari	   á	  gangi	   (Gísli	  B.	  

Björnsson	  og	  Hjalti	  Jón	  Sveinsson,	  2004,	  bls.	  142).	  

2.2 Félagshegðun	  hrossa	  

Rannsóknir	  á	  félagshegðun	  íslenska	  hestsins	  hófust	  fyrir	  um	  17	  árum	  síðan	  en	  rannsóknir	  á	  

félagshegðun	   hrossa	   hafa	   verið	   stundaðar	   frá	   því	   á	   fyrri	   hluta	   síðari	   aldar	   	   (Hrefna	  

Sigurjónsdóttir	  og	  Anna	  Guðrún	  Þórhallsdóttir,	  2005).	  Viðamesta	  rannsóknin	  hér	  á	  landi	  fór	  

fram	  á	  Skáney,	  Reykholtsdal	  1997-‐1999	  og	  hafa	  niðurstöður	  þeirra	  birst	  bæði	  hérlendis	  og	  

erlendis	   (sjá	   Hrefna	   Sigurjónsdóttir	   og	   Anna	   Guðrún	   Þórhallsdóttir,	   2006)	   Um	   er	   að	   ræða	  

rannsóknir	  þar	   sem	  engir	  graðhestar	  eru	   í	  hópnum	  (yfirlit	   í	  Hrefna	  Sigurjónsdóttir	  og	  Anna	  

Guðrún	  Þórhallsdóttir	  2005)	  og	  einnig	  hópar	  með	  stóðhestum	  og	  hafa	  þær	  niðurstöður	  bæði	  

birst	  á	  Íslensku	  og	  í	  erlendum	  tímaritum	  (Granquist,	  Hrefna	  Sigurjónsdóttir	  og	  Anna	  Guðrún	  

Þórhallsdóttir,	   2009,	   Granquist,	   Thorhallsdottir	   and	   Sigurjonsdottir,	   2012,	   Sigurjónsdóttir,	  

hórhallsdóttir,Hafthórsdóttir	   and	   Granquist,	   2012).	   Þessa	   rannsóknir	   sýna	   að	   íslensk	   hross	  

eru	  mjög	  félagslynd	  og	  eiga	  auðvelt	  með	  að	  tengjast	  vináttuböndum.	  

Hesturinn	   er	   hjarðdýr	   og	   heldur	   sig	   ávallt	   í	   hópum	   (Budiansky,	   1997	   –	   í	   Hrefna	  

Sigurjónsdóttir	   og	   Anna	   Guðrún	   Þórhallsdóttir,	   2005).	   Rannsóknir	   á	   Íslandi	   hafa	   sýnt	   að	  

hestar	  mynda	   vinatengsl	   sín	   á	  milli	   sem	  byggjast	   á	   því	   að	   kljást	   og	   leika	   sér	   en	   einnig	   hjá	  

hverjum	   þau	   halda	   sér	   mest	   nálægt.	   Þeir	   sækja	   í	   að	   umgangast	   hross	   sem	   þeir	   þekkja,	  

hestum	  af	   saman	  bæ,	  af	   sama	  kyni	  og	   jafnvel	  á	   svipuðum	  aldri,	  einnig	  virðast	  hross	   frekar	  

tengjast	  þeim	  sem	  eru	  á	  svipuðum	  stað	   í	  virðingaröðinni.	   Innan	  stóðsins	  ríkir	  ávalt	  ákveðin	  

virðingarröð,	  hrossin	  komast	  að	  mestu	  hjá	  átökum	  ef	  þau	  þekkja	  sína	  stöðu	  innan	  hópsins	  og	  

virða	  hana,	  þeim	  nægir	  þá	  að	  gefa	  hvorum	  öðrum	  merki	  með	  því	  t.d	  að	  fella	  kollhúfur	  (leggja	  

eyrun	   niður)	   (Hrefna	   Sigurjónsdóttir	   og	   Anna	   Guðrún	   Þórhallsdóttir,	   2005).	   Hestar	   eiga	  

yfirleitt	  nokkra	  vini	  og	  eru	  sumir	  vinsælli	  en	  aðrir.	  Rannsóknirnar	  hafa	  líka	  sýnt	  að	  hestum	  líði	  

vel	   í	   hópum	   og	   lítið	   er	   um	   árásargirni	   og	   hún	   er	  minnst	   í	   hópum	   þar	   sem	   stóðhestar	   eru	  

(Granquist	  o.fl.	  2012).	  	  

Íslenski	  hesturinn	  er	  frábrugðinn	  flestum	  öðrum	  hestakynjum	  sem	  maðurinn	  notar	  til	  

reiðar	   að	   því	   leyti	   að	   hann	   er	   alinn	   upp	   í	   stóði	   og	   er	   yfirleitt	   taminn	   frekar	   seint	   (Hrefna	  

Sigurjónsdóttir	   og	   Anna	   Guðrún	   Þórhallsdóttir,	   2006).	   Eðlileg	   samsetning	   hrossastóðs	   á	  

Íslandi	  er	   fullorðnar	  merar,	   folöld,	   tryppi	  og	  geldingar.	   Stóðhestar	  eru	  yfirleitt	   ekki	  hafðir	   í	  

blönduðu	  stóði	  árið	  um	  kring.	  Rannsóknir	  benda	  til	  þess	  að	  viðvera	  stóðhests	  hefur	  hamlandi	  

áhrif	   á	   félagstengsl	   annarra	   hesta	   í	   stóðinu,	   ástæðan	   virðist	   ekki	   vera	   bein	   afskipti	  

stóðhestsins	  af	  samskiptum	  hinna	  í	  stóðinu	  heldur	  hefur	  hann	  óbein	  áhrif	  á	  ógnandi	  hegðun	  

hinna	  hestanna	  með	  viðveru	  sinni.	  (Granquist	  o.fl.	  2012).	  Í	  stóði	  þar	  sem	  enginn	  stóðhestur	  

er	  til	  staðar	  eru	  það	  eldri	  merar	  sem	  eru	  efstar	  í	  virðingarröðinni,	  merarnar	  mynda	  vinatengsl	  	  

sín	  á	  milli	  og	  kljást	  en	  leika	  sér	  ekki.	  Tryppi	  og	  geldingar	  mynda	  vinatengsl	  sín	  á	  milli	  þar	  sem	  

þeir	   kljást	   og	   leika	   sér	   (Hrefna	   Sigurjónsdóttir,	   Machteld	   C.	   Van	   Dierendonck,	   Sigurður	  

Snorrason	  og	  Anna	  G.	  Thórhallsdóttir,2003).	  

Reiðhestarnir	   eru	   yfirleitt	   hafðir	   úti	   sjö	  mánuði	   á	   ári	   í	   hóp	  með	   öðrum	  og	   hryssur,	  

ungviði	  og	  geldingar	  eru	  mörg	  hver	  höfð	  á	  útigangi	  og	   lítið	  notuð.	  Erlendis	  eru	  hestar	  oft	  á	  

tíðum	  hafðir	  einir	  í	  stíum	  og	  hafa	  lítil	  tækifæri	  til	  samskipta	  við	  önnur	  hross.	  Það	  má	  því	  segja	  

að	   íslenski	   hesturinn	   njóti	   meira	   frelsis	   og	   félagsskapar	   en	   flest	   tamin	   erlend	   hrossakyn	  

(Hrefna	   Sigurjónsdóttir	   og	   Anna	   Guðrún	   Þórhallsdóttir,	   2006).	   Í	   stóðinu	   lærir	   hesturinn	  

hegðun	  sem	  seinna	  er	  mikilvægt	  að	  nýta	  sér	  við	  tamningu	  og	  umgengni	  við	  hann.	  Enginn	  vafi	  

er	  á	  því	  að	  mikilvægt	  er	  fyrir	  unga	  hesta	  að	  fá	  að	  alast	  upp	  í	  stóði	  þar	  sem	  þeir	  hafa	  samskipti	  

við	   hesta	   á	   öllum	   aldri	   og	   af	   báðum	   kynjum	   til	   þess	   að	   fá	   tækifæri	   til	   þess	   að	   þroska	  

félagslega	  færni	  (Bourjade,	  	  De	  Boyer	  des	  Roches	  og	  Hausberger,	  2009).	  

Eins	  og	  fram	  hefur	  komið	  er	  íslenski	  hesturinn	  einstaklega	  félagslyndur,	  hann	  býr	  enn	  

við	  aðstæður	  	  og	  frelsi	  sem	  önnur	  hestakyn	  fá	  afar	  sjaldan	  að	  njóta.	  Að	  alast	  upp	  í	  stóði	  og	  

læra	   samskiptareglur	   af	   öðrum	   hestum	   er	   það	   sem	   gerir	   íslenska	   hestinn	   félagslyndan	   og	  

vinalegan.	   Hestamennska	   í	   grunnskólum	   getur	   gefið	   Íslenskum	   ungmennum	   einstakt	  

tækifæri	   til	  þess	  að	  kynnast	  og	  vinna	  með	  félagslyndan	  og	   ljúfan	  hest	  sem	  þau	  geta	  án	  efa	  

lært	  marg	  af.	  

2.3 Hestar	  við	  allra	  hæfi	  

Hestar	  hafa	  mismunandi	  persónuleika	  eins	  og	  mennirnir	  og	  mörg	  önnur	  dýr.	  Þegar	  fylgst	  er	  

með	   nánast	   hvaða	   dýrategund	   sem	   er,	   er	   hægt	   að	   sjá	   persónuleikaeinkenni,	   sumir	  

einstaklingar	  eru	  frakkir,	  sumir	  feimnir.	  Sífellt	  stærri	  hópur	  sálfræðinga	  notast	  við	  dýramódel	  

(rannsóknir	  dýrafræðinga	  á	  athugunum	  á	  dýrum)	  þegar	  persónuleiki	  manna	  er	  rannsakaður	  í	  

víðasta	   skilningi,	   sérstaklega	  þegar	   skoðaðar	  eru	  persónuleikaraskanir	   (Dugatkin,	  2009,	  bls.	  

540).	  Persónuleiki	  hestsins	  er	  því	  eitt	  af	  því	  sem	  hestaáhugamenn	  þurfa	  að	  hafa	  í	  huga	  þegar	  

hestur	  er	  valinn	  fyrir	  óvanann	  knapa.	  

Eitt	  af	  er	  því	  sem	  prýðir	  góðan	  hest	  er	  gott	  geðslag.	  Ef	  hestur	  hefur	  þunga	  lund	  þá	  er	  

erfitt	  að	  þroska	  þá	  ganghæfileika	  sem	  hann	  býr	  yfir.	  Allir	  sem	  hafa	  áhuga	  ættu	  að	  geta	  fundið	  

hest	  við	  sitt	  hæfi.	  Ekki	  er	  til	  ein	  sérstök	  formúla	  yfir	  góðan	  hest.	  Hestamenn	  hafa	  mjög	  ólíkar	  

skoðanir	  á	  því	  hvernig	  hest	  þeir	  vilja,	  sumir	  kjósa	  sér	  mjög	  viljuga	  hesta	  á	  meðan	  aðrir	  vilja	  

hafa	  þá	  rólega.	  Það	  sem	  einum	  þykir	  vera	  góður	  hestur	  hentar	  öðrum	  ekki.	  Að	  mörgu	  er	  því	  

að	  hyggja	  þegar	  velja	  á	  hest.	  Hægt	  er	  að	  finna	  hest	  fyrir	  flest	  tilefni.	  Hestar	  sem	  notaðir	  eru	  í	  

keppni	  eru	  iðulega	  hágengir,	  hafa	  skarpar	  gangtegundir	  og	  eru	  þeir	  oft	  á	  tíðum	  hastir	  að	  sitja,	  

þessa	  hesta	  kjósa	  menn	  sér	  yfirleitt	  ekki	  þegar	   ferðast	  er	  á	  hestum	  um	   landið.	  Hestar	  sem	  

henta	  vel	  til	  ferðalaga	  eru	  hestar	  sem	  eru	  gangsamir,	  lággengir	  og	  mjúkir.	  Hestar	  sem	  henta	  

vel	   fyrir	   börn	   og	   óvana	   er	   þægir,	   hæfilega	   viljugir,	   rólegir,	   reynslumiklir	   og	   mjúkir,	   þessir	  

hestar	  eru	  hinir	  mestu	  gimsteinar	  og	  sökum	  mikillar	  eftirspurnar	  hefur	  mörgum	  reynst	  erfitt	  

að	  finna	  slíkan	  gæðagrip.	  Þegar	  uppi	  er	  staðið	  er	  mikilvægast	  að	  hesturinn	  henti	  knapanum,	  

að	  þeir	  eigi	  vel	  saman.	  Ef	  svo	  er	  getur	  myndast	  traust	  og	  gott	  vináttusamband	  á	  milli	  knapa	  

og	  hests	  sem	  getur	  verið	  einstaklega	  gefandi	  fyrir	  báða	  aðila.	  

3. Aðalnámsskrá,	  lög	  og	  reglugerðir	  

Nám	  og	  menntun	  á	  sér	  ekki	  eingöngu	  stað	  í	  skólum.	  Alla	  ævi	  erum	  við	  að	  læra.	  Mikilvægt	  er	  

að	  skólarnir	  styðji	  við	  og	  rækti	  námshvöt	  og	  námsgleði	  nemenda	  sinna	  og	  ekki	  síst	  vinnuanda	  

og	  stuðli	  þannig	  að	  menntun	  þeirra	  (Aðalnámskrá	  grunnskóla:	  Almennur	  hluti	  2011,	  bls.	  13).	  

Almenn	  menntun	  stuðlar	  að	  aukinni	  hæfni	  nemenda	  til	  þess	  að	  takast	  á	  við	  áskoranir	  daglegs	  

lífs.	   Almenn	   menntun	   miðar	   að	   því	   að	   efla	   einstaklinginn	   og	   skilning	   hans	   á	   eiginleikum	  

sínum	   og	   hæfileikum	   og	   þar	   með	   hæfni	   til	   að	   leysa	   hlutverk	   sín	   í	   nútíma	   samfélagi	  

(Aðalnámskrá	  grunnskóla:	  Almennur	  hluti	  2011,	  bls.	  15).	  	  

Það	  er	  nokkuð	  ljóst	  að	  útivera	  og	  samneyti	  við	  dýr	  úti	  í	  náttúrunni	  gerir	  mörgum	  gott.	  

Hægt	  er	  að	  læra	  margt	  af	  samskiptum	  við	  dýr	  og	  þar	  með	  talið	  íslenska	  hestinum,	  margir	  tala	  

um	  að	  samskipti	  við	  hestinn	  auki	  skilning	  þeirra	  á	  eigin	  hæfileikum	  auk	  þess	  sem	  þau	  auka	  

sjálfsöryggi	  og	  samskiptahæfni	  fólks.	  

Skólinn	   er	  mikilvægasti	   grundvöllur	   þess	   að	   tryggja	   borgurunum	  almenna	  menntun	  

(Aðalnámskrá	   grunnskóla:	   Almennur	   hluti	   2011,	   bls.	   15).	   Í	   Aðalnámskrá	   grunnskóla:	  

Greinasvið	  (2013,	  bls.	  12)	  stendur	  jafnframt	  að	  stefna	  skal	  að	  fjölbreyttum	  viðfangsefnum	  og	  

starfsháttum	   til	   að	  mæta	   þörfum	   ólíkra	   einstaklinga.	   Það	   er	   ljóst	   að	   í	   grunnskólanum	   eru	  

saman	  komnir	  ólíkir	  einstaklingar	  og	  með	  því	  að	  bjóða	  upp	  á	  sem	  fjölbreyttust	  valfög	  geta	  

skólarnir	  náð	  til	  breiðari	  hóps	  nemenda	  og	  þannig	  uppfyllt	  kröfur	  um	  skóla	  án	  aðgreiningar.	  

Það	  er	  tilgangur	  valgreinanna	  að	  hægt	  sé	  að	  aðlaga	  námið	  sem	  mest	  að	  hverjum	  einstaklingi,	  

áhugasviði	   hans	   og	   framtíðarhorfum	   (Aðalnámskrá	   grunnskóla:	   Almennur	   hluti	   2013,	   bls.	  

50).	   Ef	   skóli	   býður	   upp	   á	   hestamennsku	   sem	   valfag	   getur	   nemandi	   sem	   stefnir	   á	  

atvinnumennsku	  í	  hestamennsku	  nýtt	  sér	  það	  og	  þannig	  aukið	  þekkingu	  sína,	  leikni	  og	  hæfni	  

á	  því	  sviði.	  Nemandinn	  hefur	  svo	  visst	  forskot	  ef	  hann	  svo	  ákveður	  að	  velja	  sér	  hestabraut	  í	  

Fjölbrautarskóla	  Suðurlands	  og	  svo	  Háskólann	  á	  Hólum	  í	  framhaldi.	  Einnig	  getur	  verið	  gott	  að	  

ráðleggja	   nemendum	   sem	   eiga	   við	   erfiðleika	   að	   etja,	   hvort	   sem	   þeir	   eru	   námslegir	   eða	  

félagslegir,	  að	  velja	  þetta	  fag.	  

Nemendum	   í	   9.	   og	   10.	   bekk	   er	   heimilt	   að	   verja	   allt	   að	   þriðjungi	   námstíma	   sínum	   í	  

valgreinar.	  Með	  því	  er	  átt	  við	  að	  nemandinn	  geti	  valið	  sér	  námgreinar	  sem	  höfða	  til	  áhuga	  

hans.	  Nemandinn	  er	  þó	  alltaf	  háður	  þeim	  námsgreinum	  sem	  boðið	  er	  upp	  á	  í	  þeim	  skóla	  sem	  

hann	  sækir.	  Skólinn	  þarf	  að	  fylgja	  ákveðnum	  reglum	  þegar	  hann	  hugar	  að	  framboði	  valgreina,	  

skýr	  markmið	   þurfa	   að	   liggja	   fyrir,	   leggja	   þarf	   fram	   kennsluáætlun,	   námsefni	   og	   námsmat	  

sem	   skila	   þarf	   til	   viðkomandi	   sveitastjórnar	   og	   fá	   samþykki.	   Lýsingar	   á	   öllum	   valgreinum	  

þurfa	  að	  koma	  fram	   í	   skólanámskrá	  áður	  en	  skólastarf	  hefst.	  Nemendur	  hafa	  kost	  á	  því	  að	  

velja	  sér	  valgrein	  í	  samráði	  við	  foreldra	  eða	  forráðamenn.	  Valgreinin	  skal	  vera	  nemendum	  að	  

kostnaðalausu	   og	   er	   óheimilt	   að	   krefja	   nemendur	   og	   forsjármenn	   þeirra	   um	   greiðslu	   fyrir	  

námsgögnum	   sem	   ætlunin	   er	   að	   nota	   í	   námsgreininni	   (Reglugerð	   um	   valgreinar	   í	  

grunnskólum	   nr.	   387/1996.	   1.-‐3.	   gr.).	   Valgrein	   sem	   þessi	   getur	   verið	   skólanum	   ansi	  

kostnaðarsöm,	   sérstaklega	   ef	   aðstaða	   til	   hestamennsku	   er	   ekki	   í	   nærumhverfi	   skólans.	  

Greiða	   þarf	   fyrir	   aðstöðu,	   reiðkennara,	   hross	   og	   búnað	   og	   jafnframt	   þarf	   að	   greiða	   fyrir	  

prófdómara	  sé	  Knapamerkjanámsefnið	  (sjá	  síðar)	  notað.	  

Nemandi	   og	   forsjármenn	   hans	   geta	   skipulagt	   þátttöku	   í	   atvinnulífinu	   í	   samráði	   við	  

skólann	   og	   getur	   nemandinn	   fengið	   hana	   metna	   sem	   hluta	   af	   valgrein	   í	   9.	   og	   10.	   bekk	  

(Reglugerð	   um	   valgreinar	   í	   grunnskólum	   nr.	   387/1996.	   4.gr.)	   	   Hefur	   nemandi	   samkvæmt	  

þessu	  kost	  á	  því	  að	  vinna	  sem	  aðstoðamaður	  tamningamanns,	  jafnvel	  unnið	  á	  hestaleigu	  eða	  

í	   reiðskóla,	   fengið	   þar	   tilsögn	   og	   aflað	   tekna	   í	   leiðinni.	   Skólum	   er	   einnig	   heimilt	   að	   meta	  

skipulagt	   nám	   utan	   grunnskólans	   til	   valgreina	   (Aðalnámskrá	   grunnskóla:	   Almennur	   hluti	  

2011,	  bls.	  50).	  Grunnskólar	  Akureyrar	  hafa	  tekið	  þá	  stefnu	  að	  meta	  hestamennsku	  nemenda	  

sem	  valgrein.	  Einnig	  fá	  nemendur	  einstaka	  skóla	  Knapamerkjanámskeið	  metið	  sem	  valgrein.	  

4. Námsefnið	  Knapamerkin	  

Námsefnið	  Knapamerkin	  er	  yfirgripsmikið	  námsefni	  sem	  kemur	  upprunalega	  frá	  Þýskalandi.	  

Efnið	  er	  staðfært	  og	  þýtt	  af	  Helgu	  Thoroddsen,	  grunnskólakennara	  og	  reiðkennara	  frá	  Hólum	  

og	   gefið	   út	   af	   Háskólanum	   á	   Hólum.	   Knapamerkin	   er	   stigskipt	   námsefni	   tengt	   verklegum	  

námskeiðum	   í	   fimm	   stigum	   þar	   sem	   ljúka	   þarf	   hverju	   stigi	   fyrir	   sig	   	   með	   prófi	   með	   bæði	  

bóklegu	  og	  verklegu	  prófi	  áður	  en	  farið	  ef	  yfir	  á	  næsta	  stig.	  Markmiðið	  með	  kennslunni	  er	  að	  

stuðla	   að	   auknum	   áhuga	   á	   íslenska	   hestinum	   og	   reiðmennsku,	   að	   auðvelda	   aðgengi	   að	  

skipulagðri	  menntun	   í	   reiðmennsku	   fyrir	   alla	   aldurshópa	   og	   að	   bæta	   þekkingu	   á	  meðferð,	  

umhirðu	   og	   notkun	   íslenska	   hestsins.	   Námsefnið	   hentar	   grunnskólum	   vel	   en	   þó	   þarf	   að	  

uppfylla	   ákveðin	   skilyrði	   til	   þess	   að	   námskeiðið	   verði	   viðurkennt	   af	   Hólaskóla.	   Nemendur	  

þurfa	  að	  vera	  	  að	  minnsta	  kosti	  á	  12.	  aldursári	  þegar	  þeir	  taka	  fyrsta	  námskeiðið	  (Hólaskóli,	  

e.d.a).	   

Til	  þess	  að	  hægt	  sé	  að	  bjóða	  upp	  á	  námskeið	   í	  Knapamerkjum	  þarf	  góð	  aðstaða	  að	  

vera	  til	  staðar.	  Öruggt	  gerði	  eða	  höll	  að	  lágmarki	  20x40m.	  Kennt	  er	  bæði	  innan	  og	  utandyra	  

og	   er	   nauðsynlegt	   að	   umhverfið	   sé	   laust	   við	   slysagildrur	   og	   henti	   þeim	   markmiðum	   sem	  

unnið	   er	   að	   hverju	   sinni.	   Hestar	   sem	   henta	   fyrir	   Knapamerkjanámskeið	   eru	   þjálir	   og	  

spennulausir	  og	  þurfa	  þeir	  að	  hafa	  allar	  gangtegundir	  hreinar,	  skeið	  er	  þó	  ekki	  nauðsynlegt.	  

Mikilvægast	  af	  öllu	  er	  þó	  að	  hesturinn	  henti	  knapanum	  (Hólaskóli,	  e.d.a).	  	  

Í	  grunnskólum	  er	  möguleiki	  á	  að	  bjóða	  nemendum	  upp	  á	  að	  taka	  Knapamerki	  1	  og	  2	  

og	  er	  lágmarkstímafjöldi	  fyrir	  Knapamerki	  1:	  8-‐10	  tímar	  bóklegt	  og	  18-‐20	  tímar	  verklegt.	  Fyrir	  

Knapamerki	  2	  eru	  samsvarandi	  tölur:	  8-‐10	  og	  28-‐30	  tímar.	  Kostnaður	  við	  að	  halda	  námskeið	  

sem	  þessi	  getur	  verið	  töluverður	  og	  þurfa	  skólar	  að	  leigja	  aðstöðu,	  t.d	  reiðgerði	  eða	  reiðhöll,	  

greiða	   þarf	   reiðkennara,	   prófdómara,	   kaupa	   þarf	   námsefnið	   og	   greiða	   fyrir	   prófskýrteini	  

(Hólaskóli,	  e.d.a).	  

	  

5. Menntunarmarkmið	  með	  valgreininni	  “hestamennska”.	  

Valfagið	  “hestamennska”	  fellur	  m.a.	  undir	  náttúrufræðinám	  þar	  sem	  það	  gefur	  möguleika	  á	  

því	  að	  flétta	  saman	  lífvísindi	  og	  umhverfismennt	  á	  skapandi	  hátt.	  Hestamennska	  fellur	  vel	  að	  

mörgum	   markmiðum	   aðalnámskrár	   en	   þar	   segir:	   “Náttúrugreinar	   stuðla	   að	   þekkingu,	  

virðingu,	  ábyrgð	  og	  einstakri	  upplifun	  nemenda.”(Aðalnámskrá	  grunnskóla:	  Greinasvið	  2013,	  

bls.	   167).	  Óhætt	  er	   að	   segja	  að	  hestamennska	   stuðli	   að	  öllum	  þessum	  þáttum.	  Markmiðin	  

eru	  aðlöguð	  að	  Knapamerkajanámsefninu,	  bókunum	  Knapamerki	  1	  og	  Knapamerki	  2.	  

	  

Markmiðin	  eru	  að	  nemendur:	  

• Geti	  útskýrt	  atferli	  hestsins	  

• Þekki	  heiti	  líkamshluta	  hestsins	  

• Þekki	  búnað	  knapa	  og	  hest	  

• Þekki	  gangtegundir	  íslenska	  hestsins	  

• Kunni	  að	  umgangast	  hestinn	  

• Kunni	  að	  leggja	  á	  og	  beisla	  hest	  

• Kunni	  að	  sitja	  hestinn	  með	  góðri	  ásetu	  

• Kunni	  mun	  á	  réttu	  og	  röngu	  taumhaldi	  

(Knapamerki	  1,	  2006)	  

• Þekki	  sögu	  Íslenska	  hestsins	  

• Geri	  sér	  grein	  fyrir	  mikilvægi	  rétts	  viðhorfs	  til	  hestsins	  

• Kunni	  helstu	  ábendingar	  í	  reið	  

• Kunni	  –áfram	  og	  stopp	  

• Kunni	  að	  nota	  reiðvelli	  

• Kunni	  skil	  á	  taumhaldi	  og	  taumábendingum	  

• Kunni	  að	  vinna	  með	  hestinn	  í	  hendi	  

• Kunni	  að	  láta	  hestinn	  kyssa	  ístöð	  

• Kunni	  gangskiptingar	  

(Knaamerki	  2,	  2006)	  

6. Eðli	  náms	  –	  Námskennigar	  

Hér	  á	  eftir	  verður	  fjallað	  stuttlega	  um	  þær	  tvær	  námseknningar	  sem	  að	  mínu	  mati	  eiga	  best	  

við	  þegar	  nemendur	  fá	  tækifæri	  til	  að	  stunda	  nám	  í	  valgreininni	  hestamennsku.	  

6.1 Fjölgreindarkenning	  Gardners	  

Howard	  Gardner	  setti	  fram	  tilgátu	  um	  að	  hægt	  væri	  að	  skipta	  greind	  í	  átta	  flokka,	  jafnvel	  níu.	  

Þessi	  átta	  svið	  greindarinnar	  sem	  kalla	  mætti	  gáfur	  eru	  málgreind,	  rök-‐	  og	  stærðfræðigreind,	  

rýmisgreind,	   líkams-‐	  og	  hreyfigreind,	  tónlistargreind,	  samskiptagreind,	  sjálfsþekkingargreind	  

og	   umhverfisgreind	   (Armstrong,	   2001,	   bls.	   13-‐14).	   Samkvæmt	   þessari	   tilgátu	   sem	   kölluð	  

hefur	  verið	  fjölgreinakenningin	  býr	  hver	  einstaklingur	  yfir	  öllum	  þessum	  mismunandi	  gáfum	  

en	  þær	  eru	  þó	  misjafnlega	  vel	  þroskaðar	  hjá	  hverjum	  og	  einum	  og	  starfa	  saman	  á	  sérstakan	  

hátt	   hjá	   hverjum	   einstaklingi.	   Hjá	   sumum	   virðast	   allar	   gáfurnar	   vera	   mjög	   þroskaðar	   en	  

einnig	   eru	   til	   mjög	   þroskaskertir	   einstaklingar	   sem	   hafa	   afar	   takmarkaða	   getu	   á	   öllum	  

sviðum.	   Gardner	   segir	   að	   allir	   búi	   yfir	   hæfni	   til	   þess	   að	   efla	   gáfur	   sínar	   fái	   þeir	   örvun	   og	  

leiðsögn	  við	  hæfi.	  Gardner	   leggur	  einnig	  áherslu	  á	  að	  einstaklingar	   sýni	  mismunandi	  hæfni	  

innan	   hverrar	   greindar,	   sem	   dæmi	   má	   nefna	   að	   einstaklingar	   með	   góða	   líkams-‐	   og	  

hreyfigreind	  eru	  sumir	  góðir	  í	  fótbolta	  en	  aðrir	  góðir	  að	  prjóna	  (Armstong,	  2001,	  bls.	  20-‐21).	  	  

Fjölgreindarkenning	  Gardners	  styður	  þau	  viðhorf	  að	  nemendur	  séu	  ólíkir	  að	  upplagi	  

og	  þurfi	  því	  ólíka	  kennsluhætti	  og	  vinnubrögð	  í	  skólastarfi.	  Að	  áliti	  þeirra	  sem	  aðhyllast	  þessa	  

hugmynd	   mismunar	   einhæf	   kennsla	   nemendum.	   Nemendum	   með	   sérþarfir	   á	   borð	   við	  

athyglisbrest	  og	  ofvirkni	  eiga	  oft	  á	  tíðum	  mjög	  erfitt	  með	  að	  sitja	  kyrrir	  í	  lengri	  tíma,	  þannig	  

er	  augljóst	  að	  langar	  kyrrsetur	  og	  bein	  miðlun	  kennara	  henta	  þessum	  nemendum	  illa.(Elín	  G.	  

Ólafsdóttir,	  2004,	  bls.	  16-‐17).	  	  

Þegar	   fjölgreindarkenning	   Gardners	   er	   skoðuð	   sést	   berlega	   hversu	   góð	  

hestamennskan	   er	   til	   þess	   að	   örva	   hin	   ýmsu	   svið	   greindarinnar.	   Knapinn	   þarf	   að	   nota	  

málgreind	  þegar	  hann	  hefur	  samskipti	  við	  hestinn	  og	  túlkar	  merki	  frá	  honum,	  hann	  þarf	  að	  

nota	  rýmisgreind	  þegar	  hann	  stjórnar	  hesti	  sínum,	  hann	  þarf	  að	  nota	  líkams-‐	  og	  hreyfigreind	  

bæði	   við	   umhirðu	   og	   þjálfun	   hestsins,	   hann	   þarf	   að	   nota	   samskiptagreind	   í	   samskiptum	  

sínum	   við	   hestinn,	   hann	   þarf	   að	   nota	   sjálfsþekkingargreind	   þegar	   hann	   velur	   sér	   hest	   og	  

aðstæður	  við	  hæfi	  og	  hann	  þarf	  að	  nota	  umhverfisgreind	  þegar	  hann	  vinnur	  með	  hestinn	  eða	  

ríður	  frjáls	  úti	  í	  náttúrunni.	  	  

6.2 Einstaklingsmiðað	  nám	  

Í	   markmiðsgrein	   laga	   um	   grunnskóla	   segir	   að	   grunnskólinn	   skuli	   haga	   störfum	   sínum	   í	  

samræmi	  við	  stöðu	  og	  þarfir	  nemenda	  og	  stuðla	  að	  alhliða	  þroska	  og	  menntun	  hvers	  og	  eins	  

(Lög	  um	  grunnskóla	  nr.	  91/2008.	  2.gr.).	   Í	  skólastarfinu	  skal	  tekið	  mið	  af	  nemendum	  eins	  og	  

þeir	   eru	   og	   þannig	   stefnt	   að	   því	   að	   efla	   greind	   og	   gáfur	   ólíkra	   einstaklinga.	   Nemendur	  

grunnskólans	   eru	  mismunandi.	   Þroski	   þeirra	   -‐vitsmunalegur,	   líkamlegur,	   félagslegur	   og	   öll	  

kunnátta	  þeirra	  og	  færni	  eru	  ólík.	  Kynin	  geta	  einnig	  verið	  mjög	  ólík	  og	  sömuleiðis	  kynhneigð.	  

Nemendur	  koma	  frá	  ólíkum	  fjölskyldum	  og	  hafa	  fengið	  ólíkt	  uppeldi.	  Sumir	  nemendur	  koma	  

erlendis	  frá	  og	  hafa	  ólíkar	  venjur	  og	  siði.	  (Elín	  G.	  Ólafsdóttir,	  2004,	  bls.	  9-‐11).	  	  

Þörf	   er	   á	   fjölbreyttum	   kennsluháttum	   en	   ekki	   síður	   er	   þörf	   á	   fjölbreyttu	   vali	   innan	  

grunnskólanna.	  Við	  val	  er	  nauðsynlegt	  að	  tekið	  sé	  mið	  af	  áhuga	  og	  getu	  nemenda,	  æskilegt	  

er	   að	   námsumhverfið	   sé	   örvandi	   og	   skipulagt	   og	   hafi	   upp	   á	   margt	   að	   bjóða	   (Elín	   G.	  

Ólafsdóttir,	  2004,	  bls.	  20).	  Hestamennska	  krefst	  mikils	  aga	  af	  þeim	  sem	  hana	  stundar	  hugsa	  

verður	  vel	  um	  hestinn,	  koma	  fram	  við	  hann	  af	  virðingu	  og	  alúð.	  Hestamennskan	  hefur	  mikið	  

forvarnargildi	   eins	   og	   aðrar	   skipulagðar	   íþróttir,	   einnig	   hefur	   ástundun	   íþrótta	   áhrif	   á	  

sjálfsmynd,	  námsárangur	  og	  veitir	  almennt	  betri	   líðan	   (Íþrótta	  og	  ólympíusamband	   Íslands,	  

e.d).	  

	  Elín	  G.	  Ólafsdóttir	   (2004)	   leggur	  áherslu	  á	  að	  börn	  sem	  hegða	  sér	  að	  einhverju	   leiti	  

óeðlilega	  þurfa	  markvissa	  þjálfun	  í	  að	  umgangast	  aðra,	  þau	  þurfa	  skýran	  ramma,	  skýr	  viðmið	  

og	  reglufestu.	  Með	  því	  að	  bjóða	  slíkum	  nemendum	  val	  í	  hestamennsku	  er	  að	  einhverju	  leyti	  	  

unnt	  að	  koma	  til	  móts	  við	  þessar	  þarfir	  nemenda.	   Í	   skýrslu	  um	  þróunarverkefni	   sem	  unnið	  

var	   í	   Korpuskóla	   2010-‐2011	   kom	   fram	   að	   sjálfstjórn	   nemenda	   jókst	   og	   þeir	   sýndu	   einnig	  

aukinn	   félagslegan	   þroska	   í	   samskiptum	   sín	   við	   hestana	   og	   síðan	   í	   almennum	   samskiptum	  

(Herdís	  K.	  Brynjólfsdóttir,	  2011).	  	  

7. Tengsl	  hestamennsku	  við	  aðrar	  námsgreinar	  

Aðalnámsskrá	   grunnskóla	   skilgreinir	   hæfniviðmið	   við	   lok	   4.,7.	   og	   10.	   bekkjar	   og	   kennarar	  

velja	  sér	  kennsluaðferðir,	  námsefni	  og	  matsaðferðir	  sem	  byggjast	  á	  hæfniviðmiðum	  hverrar	  

greinar	   (Aðalnámskrá	   grunnaskóla:	   Greinasvið,	   2013,	   bls.	   84).	   Valfag	   um	   hesta	   og	  

reiðmennsku	  er	   auðveldlega	  hægt	   að	   aðlaga	   að	  mörgum	  námsgreinum	  og	  uppfylla	   þannig	  

mörg	  af	  hæfniviðmiðum	  aðalnámskrár	   grunnskóla.	   Þar	   sem	  gert	   er	   ráð	   fyrir	   að	   valfagið	   sé	  

eingöngu	  kennt	  á	  unglingastigi	  verður	  hér	  á	  eftir	  stuðst	  við	  hæfniviðmið	  við	  lok	  10.	  bekkjar	  í	  

hverri	  námsgrein	  fyrir	  sig.	  

7.1 Náttúrugreinar	  

Af	  þeim	  greinum	  sem	  kenndar	  eru	  í	  grunnskóla	  eru	  náttúrgreinar	  hvað	  mest	  tengdar	  valfagi	  

um	  hesta	   og	   reiðmennsku.	   Þær	   námsgreinar	   sem	   tilheyra	   náttúrugreinum	  eru	   eðlisvísindi,	  

jarðvísindi,	   lífvísindi	   og	   umhverfismennt.	   Í	   Aðalnámskrá	   grunnskóla:	   Greinasvið	   (2013,	   bls.	  

167)	   eru	   viðfangsefnum	   náttúrugreina	   skipt	   í	   fimm	   flokka	   en	   þeir	   eru	   að	   búa	   á	   jörðinni,	  

lífsskilyrði	   manna,	   náttúra	   Íslands,	   heilbrigði	   umhverfisins	   og	   samspil	   vísinda,	   tækni	   og	  

þróunar	  í	  samfélaginu.	  Lögð	  er	  áhersla	  á	  að	  nemendur	  fái	  að	  upplifa	  og	  skoða	  náttúruna	  og	  

að	  viðhalda	  áhuga	  og	  forvitni	  á	  umhverfinu	  og	  sjálfu	  sér.	  Íslensk	  náttúra	  felur	  í	  sér	  fjölbreytt	  

námstækifæri	   (Aðalnámskrá	   grunnskóla:	   Greinasvið,	   bls.	   168)	   sem	   enginn	   kennari	   ætti	   að	  

láta	  sér	  úr	  greipum	  ganga.	  Í	  aðalnámskránni	  er	  m.a	  lögð	  áhersla	  á	  að	  nemendur	  fái	  að	  taka	  

þátt	   í	   viðfangsefnum	   sem	   stuðla	   að	   ábyrgð	   þeirra	   og	   góðri	   umgengni	   við	   umhverfið	  

(Aðalnámskrá	  grunnskóla:	  Greinasvið,	  bls.	  175).	  

Með	  námi	   í	  valgreininni	   fá	  nemendur	  að	  vinna	  með	  hestinn	  úti	   í	  náttúrunni.	  Frjálsir	  

reiðtúrar	  á	  milli	  þess	  sem	  nemendur	  gera	  æfingar	  í	  reiðhöll	  gefa	  nemendum	  tækifæri	  til	  þess	  

upplifa	  og	  skoða	  náttúruna	  og	  öðlast	  þannig	  skilning	  og	  umhyggju	  fyrir	  henni.	  	  

	  

“Hæfniviðmið	  	  

við	  lok	  10.	  bekkjar	  getur	  nemandi:	  

• Lesið	   texta	   í	   náttúrfræði	   sér	   til	   gagns,	   umorðað	   hann	   og	   túlkað	   myndefni	   honum	  

tengt”(Aðalnámskrá	  grunnskóla:	  Greinasvið	  2013,	  bls.	  171).	  

Í	   bókinni	   knapamerki	   1	   er	   fjallað	   um	   líkamshluta	   hestsins,	   eiga	   nemendur	   að	   geta	  

þekkt	  hvern	  hluta	  fyrir	  sig	  og	  teiknað	  þá	   inn	  á	  skýringamynd	  og	  má	  því	  segja	  að	  þessi	  hluti	  

falli	  vel	  að	  hæfniviðmiðinu	  hér	  að	  ofan	  sem	  og	  námsgreininni	  lífvísindi.	  	  

Að	  fara	  ríðandi	  niður	  í	  fjöru	  og	  finna	  þar	  gróður	  og	  líf	   í	   fjörunni	  sem	  svo	  er	  hægt	  að	  

skoða	  fellur	  einnig	  undir	  námsgreinina	  lífvísindi.	  Hægt	  er	  að	  fara	  í	  ferðir	  þar	  sem	  skoðað	  er	  

berg	  eða	  steina	  og	  geta	  nemendur	  þá	  aukið	  leikni	  sína	  á	  sviði	  jarðvísinda.	  	  

	  

“Hæfniviðmið	  

Við	  lok	  10.	  bekkjar	  getur	  nemandi:	  

• Tekið	  eftir	  og	  rætt	  atriði	  í	  umhverfi	  sínu,	  gert	  grein	  fyrir	  áhrifum	  þeirra	  á	  lífsgæði	  og	  

náttúru,	  sýnt	  umhverfinu	  umhyggju	  og	  rökrætt	  eigin	  skoðun	  á	  því.	  

• Útskýrt	  og	  rætt	  ástæður	  náttúrverndar“	   (Aðalnámskrá	  grunnskóla:	  Greinasvið	  2013,	  

bls.	  172).	  

Markmiðum	  umhverfismenntar	  er	  hægt	  að	  kenna	  með	  því	  að	  fara	  með	  nemendur	  í	  reiðtúra	  

og	  skoða	  náttúruna	  og	  umhverfið,	  benda	  nemendum	  á	  hversu	  mikil	  áhrif	  maðurinn	  hefur	  á	  

búsvæði	  annarra	  lífvera	  og	  hversu	  mikil	  áhrif	  hann	  hefur	  á	  náttúruna.	  Mælt	  er	  með	  að	  hafa	  

svo	  umræðutíma	  á	  eftir	  jafnvel	  í	  grænni	  laut	  á	  meðan	  hestarnir	  hvílast.	  Hægt	  er	  að	  ræða	  um	  

náttúrvernd,	   hvernig	   maðurinn	   verður	   að	   deila	   jörðinni	   með	   fleirum,	   vernda	   verður	  

náttúrauðlindir	   og	   fara	   varlega	   með	   eiturefni.	   Allt	   eru	   þetta	   umfjöllunarefni	   sem	   eru	  

áhugahvetjandi	  fyrir	  nemendur.	  	  

Aðalnámsskrá	  grunnskóla	  leggur	  áherslu	  á	  að	  nemendur	  auki	  félagsfærni	  sína	  sem	  og	  

móti	  jákvætt	  viðhorf	  til	  náttúrgreina	  (Aðalnámskrá:	  Greinasvið,	  bls.	  168).	  Með	  samþættingu	  

hestamennsku	   og	   náttúrufræði	   gefst	   nemendum	   færi	   á	   að	   auka	   félagsfærni	   sína,	   bæði	   í	  

samskiptum	   við	   hestinn	   en	   einnig	   í	   samskiptum	   og	   samvinnu	   við	   aðra	   nemendur.	   Verði	  

upplifun	   nemenda	   af	   vekefnavinnu	   sem	   þessari	   jákvæð	   er	   líklegra	   að	   þeir	   móti	   jákvæð	  

viðhorf	   til	   náttúrgreina.	   Hér	   var	   aðeins	   stiklað	   á	   stóru	   í	   þessum	   efnum,	   möguleikarnir	   í	  

samþættingu	  hestamennsku	  og	  náttúrgreina	  eru	  ótal	  margir	  og	  í	  sjálfu	  sér	  efni	  í	  aðra	  ritgerð.	  

	  

7.2 	  Samfélagsgreinar	  

Námssvið	   samfélagsgreina	   spannar	   námsgreinarnar	   sögu,	   landafræði,	   þjóðfélagsfræði,	  

trúarbragðafræði,	   lífsleikni,	   heimsspeki	   og	   siðfræði.	   Greinarnar	   eru	   ekki	   aðgreindar	   í	  

námsskránni	   heldur	   er	   skólunum	   frjálst	   að	   greinaskipta	   eftir	   því	   sem	   þeim	   þykir	  

skynsamlegast	   svo	   lengi	   sem	   öll	   hæfniviðmið	   séu	   höfð	   í	   huga	   (Aðalnámskrá	   grunnskóla:	  

Greinasvið,	  bls.:	  194).	  Þær	  greinar	  sem	  eiga	  hvað	  helst	  við	  valfag	  um	  hesta	  og	  reiðmennsku	  

eru	  saga,	   landafræði	  og	  lífsleikni.	  Hæfniviðmið	  samfélagsgreina	  eru	  miðuð	  við	  reynsluheim,	  

hugarheim	  eða	  félagsheim.	  	  

	  

“Hæfniviðmið	  

Við	  lok	  10.	  bekkjar	  getur	  nemandi:	  	  

• Greint	   afmarkaða	   efnisþætti	   stórrar	   eða	   smárrar	   sögu,	   nálægrar	   eða	   fjarlægrar”.	  

(Aðalnámskrá	  grunnskóla:	  Greinasvið	  2013,	  bls.	  199).	  

Saga	  hestsins	  og	  áhrif	  hans	  á	  líf	  Íslendinga	  á	  sér	  rætur	  að	  rekja	  langt	  aftur	  í	  aldir,	  og	  er	  saga	  

íslenska	  hestsins	  samofin	  sögu	  íslensku	  þjóðarinnar,	  saga	  hestsins	  fellur	  undir	  námsgreinina	  

sögu.	  Í	  bókinni	  Knapamerki	  2	  er	  fjallað	  um	  hestinn	  í	  sögulegu	  samhengi.	  

	  

“Menntagildi	  samfélagsgreina	  felst	  í	  því	  að	  þroska	  hæfni	  nemenda	  til	  að	  eiga	  í	  innihaldsríkum	  

samskiptum	  við	  aðra”	  (Aðalnámskrá	  grunnskóla:	  Greinasvið	  2013,	  bls	  195).	  

Námsgreinin	   lífsleikni	   fellur	   undir	   svið	   samfélagsgreina.	   Lífsleikni	   er	   auðvelt	   að	   tengja	   við	  

valgrein	   í	   hestamennsku	   en	   einnig	   eiga	   þessi	   markmið	   við	   þegar	   unnið	   er	   með	  

sérkennslunemendur	  á	  hestum.	  	  

	  

“Hæfniviðmið	  

Við	  lok	  10.	  bekkjar	  getur	  nemandi:	  

• Gert	   sér	   grein	   fyrir	   eigin	   styrkleikum	   og	   veikleikum	   og	   tekið	   ákvarðanir	   á	   grunni	  

þeirrar	  sjálfsþekkingar	  

• Sett	   sér	  markmið	   og	   framtíðaráætlun,	   til	   að	   stefna	   að	   í	   framtíðinni	   í	   samræmi	   við	  

eigin	  styrkleika	  og	  áhuga”	  	  

(Aðalnámskrá	  grunnskóla:	  Greinasvið,	  bls.	  :201-‐202)	  

Þegar	   nemandi	   vinnur	   með	   hest	   er	   mikilvægt	   að	   hann	   læri	   að	   gera	   sér	   grein	   fyrir	   eigin	  

styrkleikum	  og	  veikleikum	  en	  einnig	  styrkleikum	  og	  veikleikum	  hestsins.	  Aðeins	  þannig	  getur	  

hann	   sett	   sér	  markmið	   í	   þjálfun,	   þegar	   hann	  þjálfar	   eigin	   reiðmennsku	   sem	  og	   við	   þjálfun	  

hestsins.	  

	  

“Hæfniviðmið	  

Við	  lok	  10.	  bekkjar	  getur	  nemandi:	  

• Komið	   þekkingu	   sinni	   og	   viðhorfum	   á	   framfæri	   með	   fjölbreyttum	   og	   markvissum	  

hætti,	  einn	  og	  sér	  og	  í	  samstarfi	  við	  aðra	  

• Sýnt	   sjálfsaga,	   sjálfstraust	   og	   virðingu	   í	  margvíslegum	   samskiptum	   og	   samstarfi	   við	  

ólíka	  einstaklinga	  

• Sinnt	  velferð	  og	  hag	  samferðafólks	  síns”	  

(Aðalnámskrá	  grunnskóla:	  Greinasvið,	  bls.	  :202-‐203)	  

Þjálfun	  hesta	  og	  reiðmennska	  byggir	  á	  þekkingu,	  til	  þess	  að	  ná	  árangri	  þarf	  knapinn	  að	  sýna	  

fram	  á	  þekkingu	  sína	  bæði	  í	  náminu	  og	  seinna	  í	  samstarfi	  við	  aðra	  tamnigamenn	  og	  ekki	  síst	  

hestinn	  sjálfan.	  Ástundun	  hestamennsku	  krefst	  mikils	  sjálfsaga,	  íþróttin	  er	  gífurlega	  tímafrek	  

og	   fer	  mjög	   lítill	   hluti	   tímans	   í	   reiðmennskuna	   sjálfa,	   umhirða	  hestsins	   tekur	   stærsta	  hluta	  

tímans.	   Hestamennska	   krefst	   einnig	  mikilla	   samskipta	   hvort	   sem	   um	   er	   að	   ræða	   við	   aðra	  

einstaklinga	  eða	  við	  hestana	  sjálfa.	  

Rannsóknir	   hafa	   sýnt	   fram	   á	   að	   hestamennska	   geti	   aukið	   sjálfstraust	   nemenda,	  

félagslega	   færni,	   jákvætt	   viðhorf	   og	   dregið	   úr	   streitueinkennum,	   nánar	   verðu	   fjallað	   um	  

þetta	  í	  kafla	  9.	  Eitt	  af	  því	  sem	  er	  mikilvægt	  fyrir	  þá	  sem	  stunda	  hestamennsku	  er	  að	  taka	  tillit	  

til	   annarra,	   bæði	   þeim	   sem	   eru	   gangandi	   og	   þeim	   sem	   eru	   ríðandi.	  Mjög	  mikilvægt	   er	   að	  

huga	   að	   þeim	   sem	   eru	  minna	   vanir	   og	   ríða	   aldrei	   hratt	   aftur	   undir	   þá	   en	   það	   getur	   fælt	  

hestinn	  og	  þannig	  eiga	  slysin	  sér	  stað.	  Sé	  fyllsta	  öryggis	  gætt	  geta	  reiðtúrar	  með	  góðu	  fólki	  

verið	  afar	  ánægjulegir	  og	  gefandi.	  

7.3 Skólaíþróttir	  

“Í	   aðalnámskrá	   grunnskóla	   er	   fjallað	   um	   heilbrigði	   og	   velferð	   sem	   einn	   af	   grunnþáttum	   í	  

skólastarfi.	   Heilbrigði	   byggist	   á	   andlegri,	   líkamlegri	   og	   félagslegri	   vellíðan”	   (Aðalnámskrá	  

grunnskóla:	  Greinasvið	  2013,	  bls.	  181).	  	  

Skólaíþróttir	   gegna	   veigamiklu	   hlutverki	   í	   starfi	   skólans,	   þær	   eiga	   að	   stuðla	   að	  

hreyfingu	  og	  góðri	  heilsu	  nemandans.	  Í	  aðalnámsskrá	  grunnskóla	  er	  lögð	  áhersla	  á	  að	  tengja	  

íþróttir	   við	   aðrar	   námsgreinar	   skólans	   til	   þess	   að	   skapa	   heilsueflandi	   umhverfi	   fyrir	  

nemendur	  (Aðalnámskrá	  grunnskóla:	  Greinasvið	  2013,	  bls.	  181-‐182).	  Hestamennska	  stuðlar	  

að	  útiveru	  og	  hreyfingu	  barna	  sem	  og	  almennt	  heilbrigðu	  líferni	  og	  fellur	  að	  því	  leyti	  afar	  vel	  

að	  hæfniviðmiðum	  skólaíþrótta.	  

	  

“Hæfniviðmið	  

Við	  lok	  10.	  bekkjar	  getur	  nemandi:	  

• Tekið	  þátt	  í	  hópíþróttum,	  einstaklingsíþróttum	  og	  heilsurækt	  innan	  og	  utan	  skólans	  

• Skilið	   mikilvægi	   virðingar	   og	   góðrar	   framkomu	   til	   að	   efla	   liðsandann	   og	   skilið	  

mikilvægi	   góðrar	   ástundunar,	   sjálfsaga,	   sjálfstæðra	   vinnubragða,	   samvinnu	   og	  

tillitsemi	  í	  tengslum	  við	  góðan	  árangur	  í	  íþróttum”	  

	  (Aðalnámskrá	  grunnskóla:	  Greinasvið,	  bls.	  184-‐186).	  

	  

Ekki	   er	  hægt	  að	   stunda	  hestamennsku	  án	  þess	  að	   sinna	  þeim	  verkum	  sem	   tengjast	  

umhirðu	  og	  fóðrun	  hesta.	  Gert	  er	  ráð	  fyrir	  að	  nemendur	  sem	  velja	  sér	  námsgrein	  um	  hesta	  

og	  reiðmennsku	  sinni	  öllu	  sem	  viðkemur	  hestinum,	  sem	  dæmi	  má	  nefna	  að	  smala,	  teyma	  í	  og	  

úr	   gerði/túni,	   kemba,	   hringteyma,	  moka,	   sópa,	   hreinsa	   gerði,	   gefa	   og	   jafnvel	   þarf	   að	   færa	  

heyrúllu,	  í	  þessu	  öllu	  felst	  hreyfing.	  Í	  aðalnámskrá	  grunnskóla:	  Greinasvið	  (2013,	  bls.	  182)	  er	  

talað	  um	  að	  markviss	  hreyfing	  barna	  og	  gott	  líkamlegt	  ástand	  hafi	  góð	  áhrif	  á	  námsárangur,	  

þannig	  er	  lagður	  grunnur	  að	  heilsu	  og	  velferð	  nemenda	  til	  lífstíðar.	  Hestamennska	  stuðlar	  að	  

auknu	  jafnvægi	  og	  samhæfingu	  sem	  kemur	  nemendum	  að	  góðum	  notum	  í	  öðrum	  íþróttum.	  

	  	  

• Sýnt	   ábyrgð	   í	   útivist.	   Skýrt	   tákn	   korta,	   tekið	   stefnu	   með	   áttavita	   og	   ratað	   um	  

landssvæði	  eftir	  korti”	  (Aðalnámskrá	  grunnskóla:	  Greinasvið,	  bls.	  185).	  

Ratleikir	  á	  hestum	  geta	  verið	  góð	  æfing	  í	  samvinnu	  fyrir	  nemendur,	  í	  þessa	  leiki	  er	  hægt	  að	  

styðjast	   við	   kort	   og	   læra	   nemendur	   þá	   kortalestur.	   Þessi	   þáttur	   gæti	   einnig	   fallið	   undir	  

námsgreinina	  landafræði.	  

8. Rök	  fyrir	  námsþætti	  um	  hesta	  og	  reiðmennsku	  í	  grunnskólum	  

Þeir	   sem	  hafa	  unnið	  náið	  með	  börn	  og	  hesta	   sjá	  það	  glöggt	  hversu	  góð	  áhrif	   samskipti	   og	  

vinna	  við	  hestinn	  hefur	  á	  börn.	  Nemendur	  hafa	  þess	  kost	  að	  byggja	  upp	  jákvæða	  sjálfsmynd	  

og	  leiðtogafærni	  í	  vinnu	  sinni	  með	  hestum.	  Hestaíþróttin	  er	  tiltölulega	  dýr	  og	  tímafrek	  íþrótt	  

og	  ekki	   hafa	   allir	   kost	   á	  því	   að	   stunda	  hestamennsku	  þó	   svo	  að	  áhugi	   sé	   fyrir	   hendi.	   Erfitt	  

getur	   verið	   fyrir	   nemendur	   að	   stunda	   hestamennsku	   ef	   fjölskyldan	   stundar	   ekki	   íþróttina	  

nema	   með	   því	   að	   stunda	   reiðnámskeið	   og	   jafnvel	   hestaleigur.	   Með	   því	   að	   bjóða	   upp	   á	  

skipulagða	   hestamennsku	   í	   grunnskólum	   veitum	   við	   þeim	   nemendum	   sem	   hafa	   áhuga	  

tækifæri	   til	   að	   stunda	   krefjandi	   og	   skemmtilega	   íþrótt,	   nemendum	   sem	   hafa	   jafnvel	   enga	  

aðra	  möguleika	  á	  að	  kynnast	  íþróttinni.	  

Við	   vitum	   að	   útivera	   stuðlar	   að	   aukinni	   hreyfingu	   barna	   og	   þannig	   að	   betri	   heilsu,	  

hestamennska	   stuðlar	   að	   aukinni	   útiveru,	   hreyfingu,	   tengslum	   við	   náttúruna.	   Líkamleg	   og	  

andleg	   vellíðan	   barna	   eykst.	   Með	   hestamennsku	   þjálfa	   börn	   samhæfingu	   og	   jafnvægi	  

líkamans,	  þau	   læra	  að	  hlusta	  og	  bregðast	  við	  hreyfingum	  og	  viðbrögðum	  hestsins	  auk	  þess	  

sem	  þau	  þjálfa	  félagslega	  færni	  (Herdís	  K.	  Brynjólfsdóttir,	  2011).	  	  

Rannsókn	  á	  því	  hversu	  kunnug	  börn	  eru	  dýrum	  leiddi	  það	  í	   ljós	  að	  börn	  virðast	  læra	  

meira	  um	  dýr	  í	  sínu	  nánasta	  umhverfi	  en	  í	  skólanum.	  Þau	  læra	  um	  dýr	  á	  heimilum,	  af	  vinum	  

og	   ættingjum,	   í	   dýragarðaferðum	   erlendis	   en	   einnig	   skipar	   sjónvarpið	   þar	   stóran	   sess.	  

(Hrefna	   Sigurjónsdóttir,	   Hrafnhildur	   Ævarsdóttir	   og	   Gunnhildur	   Óskarsdóttir,	   2010).	  

Hestamennska	  sem	  valfag	  gefur	  nemendum	  tækifæri	  á	  að	  kynnast	  dýrum	  af	  eigin	  reynslu	  og	  

gefur	  skólum	  tækifæri	  til	  þess	  að	  bjóða	  nemendum	  upp	  á	  beina	  snertingu	  við	  dýr	  á	  vegum	  

skólans.	  

Ávinningur	   reiðþjálfunar	   með	   unglingum	   sem	   ekki	   eiga	   við	   náms-‐	   eða	  

hegðunarvanda	  að	  stríð	  hefur	  lítið	  verið	  rannsakaður.	  Hauge,	  Kvalem,	  Berget,	  Enders	  Slegers	  

og	  Braastad	  (2013)	  rannsökuðu	  áhrif	  reiðþjálfunar	  á	  fimmtán	  norsk	  ungmenni	  sem	  ekki	  áttu	  

við	  nein	  vandamál	  að	  stríða.	  Við	  rannsóknina	  var	  notast	  við	  bæði	  norska	  og	   íslenska	  hesta.	  

Áherslur	  rannsóknarinnar	  voru	  á	  sjálfstraust,	  trú	  á	  eigin	  getu	  og	  félagsleg	  færni.	  Niðurstöður	  

rannsóknarinnar	   leiddu	   í	   ljós	   að	   þáttakendur	   upplifðu	   sig	   félagslega	   sterkari	   eftir	  

reiðþjálfunina	   og	   einnig	   kom	   í	   ljós	   að	   þau	   sem	   upplifðu	   sig	   hafa	   minnstan	   félagslegan	  

stuðning	  í	  upphafi	  náðu	  hvað	  mestum	  árangri	  við	  meðhöndlun	  hestsins.	  Þessi	  rannsókn	  sýnir	  

það	  að	  hestamennska	  getur	  haft	  góð	  áhrif	  og	  þá	  sérstaklega	   fyrir	  þá	  einstaklinga	  sem	  hafa	  

lítinn	  félagslegan	  stuðning	  fyrir.	  

Hestamannafélögin	   bjóða	   mörg	   hver	   upp	   á	   fjölbreytt	   og	   skemmtilegt	   barna	   og	  

unglingastarf,	  einnig	  er	  oft	  á	  tíðum	  boðið	  upp	  á	  viðburði	  fyrir	  alla	  fjölskylduna.	  Hestaíþróttin	  

er	  hörð	  keppnisgrein	  þar	  sem	  stúlkur	  og	  drengir	  keppa	  saman	  á	  jafnréttisgrundvelli,	  keppt	  er	  

eftir	   aldursflokkum	  og	   þar	   allir	   eiga	  möguleika	   hafi	   þeir	   góðan	  hest.	   (Gísli	   B.	   Björnsson	  og	  

Hjalti	  Jón	  Sveinsson,	  2004	  bls.	  179.).	  Jafnrétti	  er	  einmitt	  einn	  af	  sex	  grunnþáttum	  menntunar,	  

eitthvað	   sem	   allir	   skólar	   ættu	   að	   hafa	   að	   leiðarljósi	   (Aðalnámskrá	   grunnskóla:	   Almennur	  

hluti,	  2011,	  bls.	  36).	  Valfag	  í	  hestamennsku	  getur	  því	  átt	  þátt	  í	  að	  styrkja	  bæði	  fjölskyldu	  og	  

vinabönd	  nemenda	  og	  aukið	  þannig	  félagslegt	  stuðningsnet	  þeirra.	  Valfagið	  er	  frábær	  leið	  til	  

þess	   að	   fá	   nemendur	   til	   að	   standa	   upp	   frá	   bókum	   og	   tölvum	   og	   efla	   náttúruvitund	   sína,	  

félagsfærni	  og	  almennt	  hreysti.	  

9. Hesturinn	  og	  nemendur	  með	  sérþarfir	  

Saga	  sérkennslu	  í	  Bandaríkjunum	  hefur	  sýnt	  fram	  á	  að	  sérkennarar	  hafa	  tilhneigingu	  til	  þess	  

að	   einblína	   á	   það	   sem	   nemendur	   geta	   ekki	   gert	   þegar	   þeir	   aðstoða	   þá	   við	   að	   ná	   árangri	  

(Herdís	   K.	   Brynjólfsdóttir,	   2011).	   Þegar	   við	   lítum	   á	   námsörðugleika	   nemenda	   sem	   aðeins	  

hluta	  af	  lífi	  þeirra	  getum	  við	  farið	  að	  horfa	  á	  styrkleika	  þeirra	  og	  þannig	  er	  líklegra	  að	  þeir	  nái	  

árangri.	   Stuðningur	   sem	   þessi	   vísar	   veginn	   að	   jákvæðum	   úrlausnum	   á	   sérþörfum	  

nemendanna	   (Armstrong,	   2001,	  bls.	   115-‐117).	   Reynslan	  hefur	   sýnt	  okkur	   að	  þegar	   fatlaðir	  

eru	  þjálfaðir	  með	  hestum	  er	  mikill	  lækningamáttur	  fyrir	  hendi.	  Jafnvægi	  og	  samhæfing	  eykst	  

og	   einnig	   hefur	   reynslan	   góð	   áhrif	   á	   ósjálfráða	   taugakerfið,	   þetta	   á	   ekki	   bara	   við	   um	  

einstaklinga	   með	   fötlun	   heldur	   alla	   sem	   stunda	   hestamennsku	   (Herdís	   K.	   Brynjólfsdóttir,	  

2011).	  	  

9.1 Þróunarverkefni	  Korpuskóla	  

Árið	  2010	  setti	  Korpuskóli	  af	  stað	  þróunarverkefni	  undir	  stjórn	  Herdísar	  K.	  Brynjólfsdóttir	  þar	  

sem	   nemendur	   með	   sérþarfir,	   þ.e	   með	   náms-‐,	   félags	   og	   hegðunarvanda	   fóru	   í	   hesthúsið	  

tvisvar	   til	   fjórum	  sinnum	   í	  viku	  og	  var	  markmið	  kennarans	  að	  bæta	  vellíðan,	   sjálfsmynd	  og	  

samskiptahæfni	   nemendanna.	   Þetta	   var	   í	   fyrsta	   skipti	   sem	   reynt	   var	   að	   fara	   með	   slíka	  

sérkennslunemendur	  í	  hesthúsið	  og	  má	  því	  segja	  að	  þetta	  hafi	  verið	  algjört	  frumkvöðla	  starf.	  	  

Upphaflega	  var	  gerð	  áætlun	  byggð	  á	  virknimati	  og	  viðtali	  við	  hvern	  nemanda	  sem	  og	  

viðtali	  við	  foreldra	  og	  umsjónakennara.	  Farið	  var	  með	  nemendur	  í	  hesthúsið	  tvisvar	  til	  fjórum	  

sinnum	  í	  viku	  allan	  veturinn	  og	  fengu	  fjórir	  til	  sex	  nemendur	  að	  fara	  í	  hverri	  viku,	  því	  fengu	  

nemendur	   námskeið	   sem	   samsvarar	   6-‐8	   vikna	   námskeiði,	   þó	   sumir	   hefðu	   verið	   allan	  

veturinn.	   Nemendur	   lærðu	   ýmislegt	   um	   umhirðu	   og	   notkun	   hestsins	   en	   einnig	   gerðu	   þeir	  

ýmsar	  æfingar	  þar	  sem	  reynt	  var	  á	  traust	  nemenda	  sín	  á	  milli	  og	  traust	  þeirra	  til	  hestsins.	  	  

Mikil	  ánægja	  var	  með	  verkefnið,	  bæði	  hjá	  nemendum	  og	  foreldrum.	  Nemendur	  sýndu	  

aukið	   sjálfstæði	   og	   voru	   jákvæðari	   en	   áður.	   Nemendur	   voru	   áhugasamir	   og	   sýndu	   þeir	  

framfarir	  í	  samskiptum	  auk	  þess	  sem	  þeir	  höfðu	  aukið	  þekkingu	  sína	  á	  umhirðu	  og	  umgengni	  

við	  hesta	  (Herdís	  K.	  Brynjólfsdóttir,	  2011,	  bls.	  4-‐5).	  

9.2 Reiðþjálfun	  sem	  meðferðarúrræði	  

Hesturinn	  hefur	  lengi	  verið	  notaður	  sem	  meðferðarúrræði	  fyrir	  fólk	  með	  margskonar	  fatlanir,	  

bæði	   líkamlegar	   og	   andlegar.	   Þjálfun	   sem	   þessi	   kallast	   “Therapeutic	   riding”	   eða	   “Equine	  

assisted	   learning”	   og	   hefur	   ávinningur	   þessarar	   þjálfunar	   verið	   rannsakaður	   víða.	   Til	   eru	  

meðferðir	  þar	  sem	  hesturinn	  er	  notaður	  til	  að	  hjálpa	  einstaklingum	  með	  ýmsa	  kvilla	  (svo	  sem	  	  

heilalömun,	  klofinn	  hrygg,	  heilaskaða,	  MS,	  downs	  heilkenni,	  þroskaskerðingu	  og	  einhverfu)	  

(Bizup,	  Joy	  og	  Davidson,	  2003)	  

Rannsóknir	  sýna	  að	  reiðþjálfun	  sem	  þessi	  hefur	  margskonar	  ávinning	   í	   för	  með	  sér	  

fyrir	   einstaklinga	   með	   fatlanir.	   Rannsókn	   Bizup,	   Joy	   og	   Davidson	   (2003)	   þar	   sem	   fimm	  

einstaklingum	  með	  andlegar	   fatlanir	  var	  boðið	  að	  koma	   í	   reiðþjálfun	   í	   tvo	   tíma	   í	   senn	   í	   tíu	  

vikur	   leiddi	   í	   ljós	   aukið	   sjálfstraust	   þáttakenda	   auk	   þess	   sem	   þeir	   fengu	   áhuga	   á	  

hestamennsku.	   Að	   sigrast	   á	   hræðslunni	   og	   takast	   á	   við	   áskorun	   sem	   þessa	   opnaði	   ný	  

tækifæri	  og	  von	  fyrir	  þátttakendur.	  Þeir	  gerðu	  sér	  grein	  fyrir	  því	  að	  það	  sem	  þeir	  lærðu	  gætu	  

þeir	   yfirfært	   á	   áskoranir	   sem	   mættu	   þeim	   í	   daglegu	   lífi.	   Þáttakendur	   lærðu	   að	   láta	   ekki	  

hræðslu	  koma	  í	  veg	  fyrir	  að	  þeir	  gerðu	  það	  sem	  þeim	  langaði	  til	  að	  gera	  í	  lífinu,	  þeir	  sáu	  sig	  í	  

nýju	  og	  betra	   ljósi	  þar	   sem	  sjálfstraust	  þeirra	   jókst	  og	  höfðu	  þeir	   trú	  á	  að	  þeir	   gætu	  ýmsa	  

hluti	  sem	  þeir	  höfðu	  áður	  talið	  sér	  vera	  ofviða.	  Einnig	  virtist	  hesturinn	  sjálfur	  hafa	  góð	  áhrif	  

þar	  sem	  þáttakendum	  fannst	  auðvelt	  að	  tengjast	  hestinum	  og	  öðluðust	  þeir	  einnig	  virðingu	  

og	  samkennd	  með	  hestinum,	  eftir	  kennsluna	  höfðu	  hestur	  og	  knapi	  orðið	  gott	   teymi.	  Þessi	  

reynsla	  hjálpaði	  þáttakendum	  að	  gera	  meira	  og	  læra	  meira	  í	  lífinu	  en	  þau	  hefðu	  annars	  gert	  

(Bizup,	  Joy	  og	  Davidson,	  2003)	  .	  	  

Rannsóknir	  hafa	  einnig	  sýnt	  að	  vinna	  með	  dýrum	  geti	  dregið	  úr	  streitueinkennum.	  

Rannsókn	  Siloh,	  Sorek	  og	  Terkel	  (2003)	  leiddi	  það	  í	   ljós	  að	  það	  að	  klappa	  lifandi	  dýri	  dró	  úr	  

streitueinkennum	  hjá	  fólki	  í	  stressandi	  aðstæðum.	  Niðurstöðurnar	  áttu	  ekki	  einungis	  við	  um	  

mjúk	  loðin	  dýr	  heldur	  líka	  um	  dýr	  sem	  voru	  með	  harða	  skel	  eins	  og	  skjaldbökur.	  Þetta	  bendir	  

til	  þess	  að	  það	  sé	  eiginleiki	   lifandi	  dýrs	  sem	  hefur	  þessi	  áhrif	  á	  menn.	  Niðurstöður	  bentu	  til	  

þess	  að	  áhrifanna	  gætti	  ekki	  einungis	  hjá	  dýraunnendum	  heldur	  skipti	  viðhorf	   fólks	  til	  dýra	  

ekki	  máli.	  Rannsókn	  Holmes,	  Goodwin,	  Redhead	  og	  Goymore	  (2011)	  styður	  þá	  niðurstöðu	  að	  

samneyti	   við	   dýr	   geti	   dregið	   úr	   streitueinkennum	   hjá	   fólki.	   Þátttakendur	   rannsóknarinnar	  

voru	  ungmenni	  með	  andleg	  vandamál,	  hegðunar-‐	  eða	  námsvanda.	  Niðurstöður	  sýndu	  það	  að	  

návist	  hestsins	  dró	  úr	  streitueinkennum	  hjá	  ungmennunum.	  	  

Margt	  bendir	  til	  þess	  að	  vinna	  nemenda	  með	  sérþarfir	  með	  hestinum	  hafi	  góð	  áhrif	  

þó	  svo	  að	  umdeilt	  sé	  hversu	  langt	  þau	  áhrif	  teygja	  sig.	  Vinna	  með	  hestinn	  og	  endurgjöfin	  sem	  

hann	  gefur	  fólki	  virðist	  láta	  því	  líða	  vel,	  eykur	  sjálfstraust	  þeirra	  og	  félagslega	  færni	  og	  gefur	  

fólki	  von	  um	  að	  það	  geti	  meira.	  Skilyrðislaus	  vinátta	  þróast	  á	  milli	  manns	  og	  hests	  sem	  veitir	  

nemandanum	  innblástur	  og	  hvatningu.	  

10. Skólar	  sem	  boðið	  hafa	  upp	  á	  hestamennsku	  

Margir	   grunnskólar	   hafa	   boðið	   upp	   á	   hestamennsku	   sem	   valfag	   hjá	   sér	   en	   athugun	  

undirritaðrar	   (viðtöl	   við	   kennara/skólastjórnendur)	   sýna	   að	   þeir	   gera	   það	   oftast	   bara	   einu	  

sinni.	  Ástæðan	  sem	  er	  oftast	  gefin	  fyrir	  því	  að	  hafa	  ekki	  haldið	  áfram	  er	  sú	  eins	  og	  fram	  hefur	  

komið	  að	  kostnaður	  við	  valgreinina	  er	  of	  mikill.	  Meiri	  líkur	  eru	  á	  að	  skólar	  sem	  hafa	  hesta	  og	  

góða	  aðstöðu	  í	  sínu	  nærumhverfi	  bjóði	  upp	  á	  valfagið.	  	  

10.1 Hvolskóli	  

Hvolskóli	  er	  einn	  þeirra	  skóla	  sem	  bauð	  upp	  á	  hestamennsku	  sem	  valfag	  skólaárið	  2012-‐2013	  

fyrir	  nemendur	  í	  9.	  og	  10.	  bekk.	  Undirrituð	  fór	  þangað	  í	  heimsókn,	  tók	  viðtal	  við	  nemendur	  

og	   fór	   á	   staðinn	   þar	   sem	   kennslan	   fór	   fram	   en	   það	   var	   í	   glæsilegri	   reiðhöll	   á	   Völlum	   rétt	  

austan	  við	  kauptúnið	  en	  Arndís,	  ábúandinn	  þar	  útvegaði	  hesta	  og	  reiðkennara	  ásamt	  aðstöðu	  

til	  kennslunnar	  án	  endurgjalds.	  Kennsluefnið	  sem	  notast	  var	  við	  var	  bókin	  Knapamerkin	  1.	  

Kennt	  var	  í	  september,	  október,	  nóvember,	  desember	  og	  hálfan	  janúar	  og	  var	  prófið	  

tekið	   í	   febrúar.	   Kennslan	   fór	   fram	   í	   lok	   dags	   á	   fimmtudögum	   og	   voru	   nemendur	   sóttir	   í	  

skólann,	  vegalengdin	  er	  ca.	  sjö	  km.	  Nemendur	  voru	  tíu	  talsins	  og	  var	  þeim	  skipt	   í	   tvo	  hópa	  

þar	  sem	  skipst	  var	  á	  verklegum	  og	  bóklegum	  tímum.	  Bóklegu	  tímarnir	  voru	   	  átta	  talsins	  og	  

verklegu	   tímarnir	   tuttugu,	   en	   það	   er	   lágmarkstímafjöldi	   til	   þess	   að	   standast	  

knapamerkjapróf.	  Mánudaga,	  þriðjudaga	  og	  föstudaga	  var	  boðið	  upp	  á	  að	  koma	  í	  aukatíma	  

ef	  nemendur	  kusu.	  Bóklegir	  tímar	  fóru	  þannig	  fram	  að	  Arndís	  las	  bókina	  með	  nemendum	  og	  

benti	   þeim	   á	   aðalatriðin.	   Verklegu	   tímarnir	   fóru	   svo	   fram	   með	   reiðkennara	   þar	   sem	  

nemendur	   gerðu	   hinar	   ýmsu	  æfingar.	   Nemendur	   voru	  misjafnlega	   vanir	   hestamennsku	   en	  

allir	   höfðu	  þeir	   þó	   einhvern	   bakgrunn.	   Þeir	   voru	   áhugasamir	   um	  námsefnið	   og	   fannst	   það	  

skemmtilegt	   og	   fræðandi	   og	   höfðaði	   það	   vel	   til	   þeirra.	  Nemendur	   voru	   allir	  mjög	   ánægðir	  

með	  kennsluna	  og	  höfðu	  flestir	  áhuga	  á	  að	  leggja	  hestamennsku	  fyrir	  sig	  í	  framtíðinni.	  

10.2 Grunnskólinn	  á	  Þórshöfn	  

Grunnskólinn	  á	  Þórshöfn	  var	  einn	  af	  þeim	  grunnskólum	  sem	  bauð	  upp	  á	  hestamennsku	  fyrir	  

nemendur	  sína	  skólaárið	  2012-‐2013.	  Kennslan	  fór	  fram	  einu	  sinni	  í	  viku	  í	  80	  mínútur	  í	  senn.	  

Notast	   var	   við	   bókina	   Knapamerki	   1.	   Bóklegi	   þátturinn	   var	   tekinn	   á	   haustönninni	   	   og	   	   fór	  

hann	  fram	  við	  Grunnskólann	  á	  Þórshöfn	  þar	  sem	  nemendur	  tóku	  kaflapróf	  eftir	  hvern	  kafla.	  

Verklega	  kennslan	   fór	   fram	  á	  vorönninni	  og	   fór	  hún	   fram	   í	   reiðhöllinni	  að	  Gunnarsstöðum,	  

Kaplaborg	   eftir	   hefðbundinn	   skóladag	  og	   sá	   reiðkennari	   um	  alla	   kennslu,	   bæði	   bóklega	  og	  

verklega.	  Reiðhöllin	  er	  í	  um	  11	  km	  fjarlægð	  og	  skiptust	  foreldrar	  á	  um	  að	  keyra	  nemendur	  og	  

sækja	  þá.	  Hestar	  voru	  fengnir	  að	  láni	  úr	  sveitinni.	  Verkefnið	  tókst	  vel	  til	  og	  var	  ásóknin	  meiri	  

en	  búist	   var	   við	  og	  er	  Grunnskólinn	  á	  Þórshöfn	   staðráðinn	   í	  því	   að	  bjóða	  upp	  á	  þetta	   sem	  

valfag	  áfram	  (Árni	  Davíð	  Haraldsson,	  kennari,	  munnleg	  heimild	  8.	  Febrúar	  2013).	  

10.3 Flúðaskóli	  

Flúðaskóli	  er	  einn	  af	  þeim	  skólum	  sem	  boðið	  hafa	  upp	  á	  hestamennsku	  sem	  valfag.	  Það	  var	  

einungis	   boðið	   upp	   á	   valfagið	   einu	   sinni	   árið	   2010	   og	   töldu	   stjórnendur	   kostnaðinn	   og	  

fyrirhöfnina	   vera	   of	   mikla.	   Bóklegi	   hlutinn	   fór	   fram	   í	   reiðhöllinni	   sem	   staðsett	   er	   rétt	   hjá	  

skólanum	   og	   voru	   hestarnir	   keyrðir	   á	   staðinn	   einu	   sinni	   í	   viku	   um	   miðjan	   daginn,	   tvær	  

samliggjandi	   kennslustundir.	   Reiðkennarinn	   kom	   frá	   Selfossi.	   Bóklegi	   hlutinn	   var	   kenndur	   í	  

skólanum	  og	   var	   notast	   við	   bókina	   Knapamerki	   1.	   Almenn	   ánægja	   var	  með	   valfagið	   og	   þá	  

sérstaklega	  meðal	   nemenda	   (Guðrún	   Pétursdóttir,	   skólastjóri,	  munnleg	   heimild	   8.	   Febrúar	  

2013).	  

10.4 Grunnskólinn	  austan	  Vatna	  

Grunnskólinn	  austan	  Vatna,	  Hólum,	  Hofsósi	  og	  Sólgörðum	  er	  einn	  af	  þeim	  grunnskólum	  sem	  

boðið	  hefur	  upp	  á	  hestamennsku	  með	  hléum	  í	  nokkur	  ár.	  Þetta	  árið	  sóttu	  fimm	  nemendur	  

tíma	  í	  valgreininni	  tvo	  tíma	  á	  viku	  frá	  janúar	  til	  maí.	  Stuðst	  var	  við	  bókina	  Knapamerki	  1	  og	  

reiðkennari	   með	   réttindi	   frá	   Hólaskóla	   fenginn	   til	   kennslunnar.	   Að	   öðru	   leyti	   hefur	  

Grunnskólinn	   austan	   Vatna	   á	   Hólum	   verið	   í	   samstarfi	   við	   Háskólann	   á	   Hólum	   þar	   sem	  

nemendur	  í	  5.-‐8.	  bekk	  hafa	  tekið	  þátt	  í	  æfingakennslu	  háskólans	  hjá	  reiðkennaranemum	  og	  

hefur	   það	   verið	   kennt	   sem	   vikuþema.	   Nemendur	   á	   unglingastigi	   frá	   Varmahlíðaskóla	   og	  

Árskóla	  á	  Sauðárkróki	  hafa	  árlega	  tekið	  þátt	  í	  því	  samvinnuverkefni.	  Mikil	  ánægja	  hefur	  verið	  

bæði	  með	  valfagið	  sem	  og	  samstarfið	  við	  Hólaskóla,	  sérstaklega	  hjá	  nemendum	  og	  foreldrum	  

þeirra.	  Margir	  nemendur	  hafa	  öðlast	  áhuga	  á	  hestinum	  í	  gegnum	  þessi	  verkefni	  sem	  annars	  

væri	  langsótt	  fyrir	  þau	  að	  kynnast.	  Flestir	  líta	  á	  þetta	  sem	  einstakt	  tækifæri	  sem	  staðsetning	  

skólans	   býður	   uppá	   og	   kærkomna	   viðbót	   á	   framboði	   skólans	   á	   valgreinum.	   	   (Jóhann	  

Bjarnasson,	  skólastjóri,	  munnleg	  heimild	  3.	  Júní	  2013).	  

10.5 Grunnskólar	  Akureyrar	  

Grunnskólar	  Akureyrar	  buðu	  upp	  á	  hestamennsku	  árið	  2009.	  Valgreinin	  var	  sameiginleg	  fyrir	  

alla	  skóla	  Akureyrar.	  Kennt	  var	   í	   reiðhöllinni	  og	  var	  skylda	  að	  nemendur	  þekktu	  eitthvað	  til	  

hestamennsku.	  Valið	  var	  fámennt	  og	  of	  dýrt	  að	  mati	  stjórnenda	  og	  því	  var	  ekki	  boðið	  upp	  á	  

það	   aftur.	   Í	   dag	   fá	   nemendur	   hestamennsku	   metna	   sem	   eina	   valgrein	   eins	   og	   aðrar	  

tómstundir,	   nemendur	   þurfa	   að	   skila	   inn	   útfylltu	   eyðublaði	   um	   ástundun	   og	   vinnusemi,	  

undirritað	  af	  þjálfara	  eða	  umsjónamanni	   til	   þess	  að	   fá	   valið	  metið	   (Ólöf	   Inga	  Andrésdóttir,	  

deildastjóri	  Síðuskóla	  á	  Akureyri,	  munnleg	  heimild	  26.	  Maí	  2013).	  

11. Reiðskólar	  og	  hestaleigur	  

Víða	   um	   land	   eru	   starfræktir	   reiðskólar	   þar	   sem	   fólki	   er	   boðið	   að	   sækja	   námskeið	   í	  

reiðmennsku.	  Hundruðir	  ef	  ekki	  þúsundir	  barna	  sækja	  sumarnámskeið	  hjá	  reiðskólunum	  og	  

eru	  margir	   að	   stíga	   þar	   sín	   fyrstu	   skref	   í	   hestamennsku.	  Námskeiðin	   eru	   yfirleitt	   sniðin	   að	  

aldurshópum	  og	  hvort	  um	  er	  að	  ræða	  vana	  eða	  óvana	  einstaklinga.	  Reiðskólar	  eru	  góð	  leið	  

fyrir	  þá	  sem	  hafa	  áhuga	  á	  að	  prófa	  eða	  hefja	  ástundun	  hestamennsku	  en	  hafa	  að	  öðru	  leyti	  

ekki	  tækifæri	  til	  þess.	  	  

Hestaleigur	   eru	   einnig	   starfræktar	   víða	   um	   land.	   Hestaleigurnar	   bjóða	   upp	   á	  

margskonar	  reiðtúra,	  allt	  frá	  klukkustunda	  reiðtúr	  upp	  í	  margra	  daga	  hálendisferðir.	  Erlendir	  

ferðamenn	   sækja	  hestaleigurnar	  af	  miklum	  krafti	  og	  eru	  þær	  einstaklega	  góð	   landkynning.	  

Að	  fara	  á	  hestaleigu	  er	  góð	  leið	  til	  þess	  að	  kynnast	  landi	  og	  hesti.	  Hestaleigur	  búa	  yfirleitt	  yfir	  

nokkuð	  fjölbreyttum	  hestakosti	  og	  væri	  tilvalið	  að	  hefja	  samstarf	  milli	  þeirra	  og	  skólanna	  og	  

bjóða	  þannig	  upp	  á	  valfag	  um	  hesta	  og	  reiðmennsku.	  Til	  er	  námsefni	  sem	  hestaleigur	  gætu	  í	  

samstarfi	  við	  grunnskólana	  nýtt	  sér	  og	  boðið	  upp	  á	  valfag	  um	  hesta	  og	  reiðmennsku	  (Sigríður	  

Th.	  Kristinsdóttir,	  2009).	  

11.1 Námshestar	  –	  Kúludalsá	  

Að	   Kúludalsá	   í	   Hvalfjarðarsveit	   rekur	   samfélags-‐	   og	   náttúrufræðikennarinn	   Ragnheiður	  

Þorgrímsdóttir	   fyrirtæki	   sitt	   Námshestar.	   Hugmyndin	   er	   að	   nýta	   náttúruna	   í	   nágrenni	   við	  

bæinn	   og	   samtvinna	   námið	   hestum.	   Markmið	   kennslunnar	   eru	   margþætt,	   að	   stuðla	   að	  

aukinni	   þekkingu	   og	   áhuga	   á	   náttúrunni,	   að	   nemendur	   beri	   virðingu	   fyrir	   náttúrunni,	   að	  

stuðla	  að	  útiveru,	  að	  nemendur	  læri	  um	  náttúruna	  af	  eigin	  raun,	  að	  læra	  um	  íslenska	  hestinn,	  

að	  nota	  hestinn	  við	  útikennslu	  í	  náttúrufræði,	  að	  styðja	  við	  nám	  nemenda	  með	  sérþarfir	  auk	  

þess	   að	   nota	   hesta	   til	   þess	   að	   styrkja	   athygli,	   áhuga,	   virðingu	   og	   leiðtogahæfni	   nemenda.	  

(Ragnheiður	  Þorgrímsdóttir,	  e.d.).	  

Þjónustan	   er	   í	   boði	   fyrir	   alla	   árganga	   grunnskóla,	   fyrir	   framhaldsskóla,	   fyrir	  

einstaklinga	  og	  hópa.	  Einnig	  er	  boðið	  upp	  á	   stuðningskennslu	   fyrir	  nemendur	   í	   1.-‐10.	  bekk	  

þar	  sem	  umhirða	  hesta	  og	  reiðtúrar	  er	  notað	  sem	  umbun	  fyrir	  vel	  unnin	  störf	   (Ragnheiður	  

Þorgrímsdóttir	   munnleg	   heimild	   13.	   ágúst	   2013).	   Á	   sumrin	   er	   boðið	   upp	   á	   námskeið	   um	  

hesta	  og	  hestamennsku	  fyrir	  nemendur	  á	  aldrinum	  8-‐14	  ára.	  Lögð	  er	  áhersla	  á	  að	  nota	  hesta	  

við	  útikennsluverkefni	  hjá	  Námshestum,	  hvort	  sem	  verið	  er	  að	  læra	  um	  hestinn,	  um	  steina,	  

um	   mannvirki,	   um	   kortalestur	   eða	   hvað	   sem	   er.	   Allt	   námsefni	   er	   byggt	   á	   markmiðum	  

aðalnámskrá	   grunnskólanna	   og	   aðlagað	   að	   námsskrá	   hvers	   skóla	   fyrir	   sig	   (Ragnheiður	  

Þorgrímsdóttir,	  e.d.).	  	  

Ragnheiður	   (munnleg	   heimild	   13.	   Ágúst	   2013)	   segir	   reynslu	   sína	   sýna	   það	   að	  

hesturinn	   hafi	   jákvæð	   áhrif	   á	   börn,	   ástæðuna	   telur	   hún	   vera	   að	   hann	   er	   stór	   og	   sterkur,	  

börnin	  geta	  nálgast	  hann	  og	  tengst	  honum,	  en	  ekki	  síst	  vegna	  þess	  að	  þau	  þurfa	  að	  taka	  tillit	  

til	   hans	   og	   nálgast	   hann	   á	   hans	   forsendum.	  Hún	   telur	   einnig	   samskipti	   við	   hestinn	   styrkja	  

sjálfstraust	  og	   leiðtogahæfni	  nemenda.	  Eins	  og	  áður	  hefur	  komið	   fram	  eru	   til	   rannsóknir	  á	  

sérkennslusviði	   sem	   styðja	   þetta	   viðhorf,	   	   en	   mikið	   vantar	   upp	   á	   rannsóknir	   á	   gildi	  

hestamennsku	  fyrir	  hinn	  almenna	  nemanda.	  Þeir	  sem	  hafa	  reynsluna	  eru	  ekki	  í	  nokkrum	  vafa	  

um	  að	  þetta	  geri	  nemendum	  gott.	  

12. Framtíðin	  í	  hestamennsku	  

Þeir	   sem	  ákveða	  að	   leggja	  hestemennsku	   fyrir	   sig	  hafa	   svo	   sannarlega	  úr	  mörgu	  að	  moða.	  

Hér	   heima	   er	   hægt	   að	   stunda	   nám	   í	   hestamennsku	   bæði	   á	   framhaldsskólastigi	   sem	   og	   á	  

háskólastig.	  Bæði	  Fjölbrautaskóli	  Suðurlands	  og	  Háskólinn	  á	  Hólum	  bjóða	  upp	  á	  vandað	  og	  

faglegt	  nám	  sem	  allir	  hestaunnendur	  ættu	  að	  hafa	  bæði	  gagn	  og	  gaman	  af.	  Einnig	  er	  boðið	  

upp	  á	  hin	  ýmsu	  námskeið	  hjá	  hestamannafélögum	  um	  land	  allt	  sem	  almenningur	  getur	  nýtt	  

sér.	  Hestamennska	  er	  einnig	  mjög	  vinsæl	   íþrótta	  og	  atvinnugrein	  erlendis	  og	  hefur	   íslenski	  

hesturinn	  haslað	  sér	  völl	  víða	  um	  heim.	  	  

12.1 Fjölbrautarskóli	  Suðurlands	  

Fjölbrautarskóli	  Suðurlands	  býður	  upp	  á	  nám	  í	  hestamennsku	  enda	  er	  Suðurlandið	  orðið	  eins	  

kona	  miðstöð	  hestamennskunnar	  á	  Íslandi.	  Námið	  er	  til	  tveggja	  ára	  og	  er	  markmiðið	  að	  veita	  

nemendum	   góða	   undirstöðu	   í	   kjarnagreinum	   auk	   þess	   að	   gefa	   þeim	   tækifæri	   til	   þess	   að	  

leggja	   stund	   á	   hestamennsku.	   Námið	   undirbýr	   nemendur	   fyrir	   vinnu	   við	   hestaleigur	   og	  

hestaferðir	  annars	  vegar	  og	  hins	  vegar	  að	  verða	  aðstoðarmenn	  við	  tamningar.	  Námið	  byggir	  

á	  Knapamerkjakerfinu	  og	  er	  boðið	  upp	  á	  að	  taka	  öll	  stigin	  5.	  Einnig	  býður	  skólinn	  nemendum	  

sínum	   að	   taka	   hestamennsku	   sem	   valfag.	   Skólinn	   útvegar	   kennsluhesta	   og	   reiðtygi	   en	  

nemendur	  útvega	  sjálfir	  viðeigandi	  fatnað.	  Verkleg	  kennsla	  fer	  fram	  í	  reiðhöllinni	  að	  Votmúla	  

rétt	   við	   Selfoss	   (Fjölbrautarskóli	   Suðurlands,	   ed).	   Nemendur	   sem	   ljúka	   stigi	   í	  

knapamerkjunum	   í	   grunnskóla	   fá	   það	   metið	   inn	   á	   hestabrautina	   í	   Fjölbrautarskóla	  

Suðurlands.	  	  

12.2 Háskólinn	  á	  Hólum	  

Eftir	  að	  stúdentsprófi	  lýkur	  geta	  nemendur	  sótt	  nám	  á	  hestafræðibraut	  Háskólans	  á	  Hólum.	  

Hafi	  þeir	  lokið	  knapamerkjanámsefni	  eiga	  þeir	  greiðari	  leið	  þangað	  inn	  en	  skilyrði	  til	  náms	  er	  

stúdentspróf	   eða	   sambærilegt	   próf	   og	   að	   standast	   inntökupróf	   í	   reiðmennsku.	   BS	   nám	   í	  

reiðmennsku	  og	  reiðkennslu	  skiptist	   í	  þrjá	  hluta	  og	   lýkur	  hver	  nemandi	  hverjum	  hluta	  með	  

Diplómaprófi	   og	   fær	   gráðu.	   Eftir	   fyrsta	   árið	   hafa	   nemendur	   lokið	   leiðbeinendaprófi,	   eftir	  

annað	   árið	   hafa	   nemendur	   lokið	   tamningaprófi	   og	   er	   vorönn	   annars	   ársins	   eingöngu	  

verknám	  í	  frumtamningum,	  reiðmennsku	  og	  þjálfun.	  Eftir	  þriðja	  árið	  hafa	  nemendur	  lokið	  BS	  

prófi	  í	  reiðmennsku	  og	  reiðkennslu.	  Námið	  veitir	  nemendum	  hagnýta	  og	  fræðilega	  þekkingu	  

um	   hestinn	   frá	   ýmsum	   hliðum	   sem	   og	   verklega	   færni	   í	   tamningum,	   reiðmennsku	   og	  

reiðkennslu.	  	  

Skólinn	   á	   mikið	   af	   sérþjálfuðum	   góðum	   nemendahestum	   sem	   kennslan	   byggir	   á.	  

Nemendur	  hafa	  þess	  því	  kost	  að	  kynnast	  góðum	  og	  vel	  þjálfuðum	  hestum.	  Á	  fyrsta	  ári	  útvega	  

nemendur	  sjálfir	  hest,	  en	  val	  á	  honum	  þarf	  að	  fara	  eftir	  ákveðnum	  reglum.	  Á	  öðru	  ári	  útvegar	  

skólinn	  alla	  hesta.	  Á	  þriðja	  ári	  koma	  nemendur	  svo	  sjálfir	  með	  góðan	  alhliðahest	  (Hólaskóli,	  

e.d.b).	  	  

Aðstaðan	  á	  Hólum	  er	  til	  fyrirmyndar	  og	  í	  raun	  með	  því	  besta	  sem	  gerist	  hér	  á	  landi.	  Á	  

svæðinu	   eru	   þrjú	   hesthús	  með	   aðstöðu	   fyrir	   um	  þrjú	   hundruð	   hesta	   og	   eru	   þrjá	   reiðhallir	  

einnig	  á	  svæðinu.	  Hringvöllur	  og	  margar	  skemmtilegar	  reiðleiðir	  eru	  á	  svæðinu	  en	  skólinn	  á	  

einnig	  mikið	  af	  góðu	  beitilandi.	  Öll	  bókleg	  kennsla	  fer	  fram	  í	  aðalbyggingu	  skólans.	  Nemendur	  

eiga	  þess	  kost	  að	  leigja	  sér	  húsnæði	  á	  Hólum,	  hægt	  að	  leigja	  allt	  frá	  einstaklingsherbergi	  að	  

fjögurra	  herbergja	  íbúð	  (Hólaskóli,	  e.d.b).	  	  

Háskólinn	   á	   Hólum	   og	   Landbúnaðaháskóli	   Íslands	   bjóða	   einnig	   upp	   á	   nám	   í	  

hestafræðum.	   Markmiðið	   er	   að	   eftir	   námið	   geti	   fólk	   tekið	   þátt	   í	   faglegum	   þróunar-‐	   og	  

þjónustuverkefnum.	  Kennsla	  fer	  fram	  	  á	  Hólum	  og	  að	  Hvanneyri.	  Til	  þess	  að	  geta	  sótt	  nám	  í	  

hestafræðum	   þurfa	   nemendur	   að	   hafa	   reynslu	   af	   umgengni	   og	   umhirðu	   hrossa,	   þá	   þarf	  

umsækjandi	  einnig	  að	  hafa	  kunnáttu	  af	  reiðmennsku	  og	  þekkja	  vel	  til	  gangtegunda	  hestsins.	  

Umsækjandi	  þarf	  að	  þreyta	  inntökupróf	  (Hólaskóli,	  e.d.b).	  

12.3 Hestamennska	  sem	  atvinnugrein	  

Prófgráða	   af	   hestafræðibraut	  Háskólans	   á	  Hólum	  veitir	   nemendum	   rétt	   til	   félagsaðildar	   FT	  

(Félags	   tamningamanna)	   (Hólaskóli,	   e.d.b).	   Markmið	   þeirra	   er	   að	   stuðla	   að	   réttri	   þjálfun	  

hestsins	   og	   góðri	   meðferð	   ásamt	   því	   að	   tryggja	   hag	   félagsmanna	   sinna	   (Félag	  

tamningamanna,	   ed.)	   Nám	   í	   hestamennsku	   býður	   upp	   á	  marga	   atvinnumöguleika	   og	   hafa	  

margir	   hestamennskuna	   eina	   sem	   lifibrauð.	   Tamningar	   og	   þjálfun	   er	   eitt	   af	   því	   sem	  menn	  

taka	  sér	  fyrir	  hendur	  og	  eru	  menn	  þá	  yfirleitt	  að	  temja	  bæði	  fyrir	  aðra	  og	  sjálfa	  sig.	  Margir	  

sérhæfa	  sig	  á	  þessu	  sviðið	  og	  taka	  eingöngu	  í	  þjálfun	  hross	  sem	  á	  að	  fara	  að	  sýna.	  	  

Mikil	   þörf	   er	   á	   vel	  menntuðum	   járningamönnum	   vegna	   þess	   að	  margir	   hestamenn	  

hvorki	  kunna	  né	  treysta	  sér	  til	  að	  járna	  sjálfir,	  góð	  járning	  getur	  skipt	  sköpum	  fyrir	  hestinn	  og	  

þjálfun	   hans	   og	   er	   algengt	   að	   hesturinn	   sé	   járnaður	   á	   ákveðinn	   hátt	   til	   þess	   að	   styrkja	  

ákveðna	  gang	  eiginleika.	  Margir	  hestamenn	  hafa	  ekki	  tíma	  til	  þess	  að	  gefa	  hestum	  sínum	  á	  

morgnanna	  og	  hafa	  af	  þeim	  sökum	  margir	  atvinnu	  af	  því	  að	  gefa	  hestum	  morgungjöfina	  (Gísli	  

B.	  Björnsson	  og	  Hjalti	  Jón	  Sveinsson,	  2004,	  bls.	  174).	  	  

Lokaorð	  

Hér	   hefur	   verið	   fjallað	   um	   kosti	   þess	   að	   bjóða	   upp	   á	   valfag	   um	   hesta	   og	   reiðmennsku	   í	  

grunnskólum	   og	   hugsanlegar	   hindranir.	   Að	   mínu	   mati	   er	   nauðsynlegt	   að	   nýta	   náttúruna	  

meira	   í	   kennslu	   grunnskólanna	   sérstaklega	   í	   ljósi	   þess	   hve	   mikilvæg	   hún	   getur	   verið	   fyrir	  

almenna	   vellíðan	   og	   námsárangur	   nemenda.	   Að	   bjóða	   upp	   á	   valfagið	   fullnægir	   þörfum	  

nemendna	   fyrir	   útiveru	  auk	  þess	   sem	  það	  gefur	  þeim	  möguleika	   á	  því	   að	   kynnast	   íslenska	  

hestinum,	  eiginleikum	  hans	  og	  sögu.	  	  

Íslenski	   hesturinn	   er	   stór	   hluti	   af	   arfleifð,	   og	   stolti	   Íslendinga,	   hann	   hefur	   einstaka	  

eiginleika,	   bæði	   fjölbreyttar	   gangtegundir	   sem	  og	   vinalegt	   og	   einstakt	   geðslag.	   Rannsóknir	  

hafa	   sýnt	   að	   umgengni	   við	   dýr	   hefur	   margvísleg	   jákvæð	   áhrif	   á	   fólk,	   eykur	   meðal	   annars	  

félagslega	   færni,	   sjálfstraust	   auk	   þess	   sem	   það	   getur	   dregið	   úr	   streitueinkennum.	  

Grunnskólar	   ættu	   því	   einnig	   að	   huga	   að	   því	   að	   nýta	   sér	   þjálfun	   með	   hestum	   fyrir	  

sérkennslunemendur	  sína.	  

	  Til	  er	  námsefni	  um	  íslenska	  hestinn	  sem	  grunnskólar	  og	  aðrir	  geta	  nýtt	  sér	  en	  einnig	  

er	  mikið	  til	  af	  vel	  menntuðum	  reiðkennurum	  til	  að	  kenna	  fagið	  svo	  hindrunin	  liggur	  ekki	  þar.	  

Kostnaður	  við	  valfagið	  og	  skortur	  á	   fjármagni	  er	  það	  sem	  stendur	   í	  vegnium	  fyrir	  að	  skólar	  

geti	  boðið	  upp	  á	  valfagið.	  Eins	  og	  áður	  hefur	  komið	  fram	  er	  mikilvægt	  að	  góð	  aðstaða	  sé	  til	  

staðar	  og	   fyrir	  marga	  skóla	  þarf	  að	   fara	  ansi	   langt	   til	  þess	  að	  komast	   í	   slíka	  aðstöðu	  og	  því	  

bæði	  kostnaðasamt	  og	  tímafrekt	  að	  koma	  nemendum	  á	  staðinn.	  	  

Ljóst	  er	  af	  athugunum	  mínum	  að	  þeir	   skólar	   sem	  höfðu	  aðstöðu	  til	  hestamennsku	   í	  

nágrenninu	   voru	   líklegri	   til	   þess	   að	   bjóða	   upp	   á	   valfagið.	   Skólar	   úti	   á	   landsbyggðinni	   hafa	  

margir	  slíka	  aðstöðu	  í	  nágrenninu	  en	  einnig	  er	  nemendafjöldi	  oft	  á	  tíðum	  ekki	  svo	  mikill	  að	  

með	  góðri	  samvinnu	  foreldra	  er	  hægt	  að	  keyra	  nemendur	  á	  milli.	  Auðvitað	  er	  möguleiki	  á	  að	  

nota	   rútu	   en	   þá	   myndi	   töluverður	   kostnaður	   bætast	   við.	   Mér	   er	   það	   ljóst	   að	   það	   er	  

einfaldlega	  ekki	  á	  færi	  allra	  skóla	  að	  bjóða	  upp	  á	  valfag	  um	  hesta	  og	  reiðmennsku	  þar	  sem	  

það	  yrði	  einfaldlega	  of	  kostnaðarsamt	  fyrir	  suma	  skóla.	  Ég	  tel	  enn	  frekar	  að	  þeir	  skólar	  sem	  

hafa	  þess	  kost	  á	  að	  bjóða	  valfagið	  með	  minni	  tilkostnaði	  (aðstöðu	  í	  nágrenninu	  o.s.fv.)	  ættu	  

að	  gera	  það	  og	  jafnvel	  að	  bjóða	  nemendum	  að	  sækja	  valfagið	  á	  milli	  skóla.	  Þeir	  skólar	  sem	  

hafa	  boðið	  upp	  á	  valfag	  um	  hesta	  og	   reiðmennsku	  hafa	  allir	   lýst	  yfir	  ánægju	  með	  valfagið,	  

sérstaklega	  hjá	  nemendum	  og	  í	  mörgum	  tilfellum	  foreldrum	  og	  kennurum	  líka.	  	  

Að	  bjóða	  upp	  á	  fjölbreytt	  val	   í	  grunnskólum	  landsins	  gefur	  nemendum	  kost	  á	  þvi	  að	  

velja	   sér	   valfag	   eftir	   áhugasviði.	   Valfag	   um	   hesta	   og	   reiðmennsku	   gefur	   nemendum	  meiri	  

reynslu	  og	  þar	  með	  betri	   framtíðarmöguleika,	  einnig	  gefur	  það	  þeim	  nemendum	  sem	  hafa	  

áhuga	   á	   að	   prófa	   hestamennsku	   tækifæri	   til	   þess.	   Hestamennska	   eykur	   leikni	   á	   mörgum	  

sviðum	  og	  getur	  því	  nýst	  nemendum	  í	  mörgu	  af	  því	  sem	  þeir	  taka	  sér	  fyrir	  í	  lífinu.	  	  

